
Partia Demokratike ka 
reaguar pas raportit të 
DASH për klimën e biz-
nesit 2021. Sipas rapor-

tit, korrupsioni endemik vazhdon 
të minojë shtetin e së drejtës dhe të 
rrezikojë zhvillimin ekonomik. In-
vestitorët e huaj përmendin kor-
rupsionin, veçanërisht në gjyqësor, 
mungesën e transparencës në 
prokurimin publik, ekonominë in-
formale dhe zbatimin e dobët të 
kontratave si disa nga problemet 
më të mëdha në Shqipëri. Nga 
ana e saj e Partia Demokratike 
thotë se shteti nuk ka respektu-
ar ekonominë e tregut dhe konkur-
rencën, dhe në këtë mënyrë ekono-
mia thotë PD është në krizë dhe se 
shqiptarët mbledhin më pak të ar-
dhura në fund të muajit pasi vendi 
është më pak për tërheqës për in-
vestimet e huaja!

Deklarata
Tanimë është një fakt i mirën-

johur botërisht se Shqipëria ka 
qeverinë më të korruptuar në Eu-
ropë; Shqiptarët, qeverisen nga 
një shtet i kapur nga një qever-
isje okulte që nuk respekton 
ekonominë e tregut dhe as konkur-
rencën.

Për rrjedhojë sot ekonomia 
është në krizë, shqiptarët mble-
dhin më pak të ardhura në fund të 
muajit pasi vendi është më pak për 
tërheqës për investimet e huaja!

Specifikisht investitorët amer-
ikanë!

Këtë realitet të hidhur e përsh-
kon qartësisht dhe pa asnjë ekuiv-
ok raporti i fundit mbi Klimën e 
Investimeve të Departamentit të 
Shtetit,

Të gjithë investitorët dhe bizne-
set vendase apo të huaja e përjeto-
jnë në vetën e parë korrupsionin, 
mungesën e sigurisë ligjore, rrit-
jen e autokracisë së qeverisë dhe 
mungesën e klimës për të bërë 
biznes në Shqipëri.

Pengesa kryesore për 
ekonominë është qeveria: çka 
nis që me procedurat korruptive, 
mungesa e konkurrencës e deri tek 
mungesa totale e transparencës në 
procesin ligjor dhe atë fiskal.

Ne përditë e më shumë kemi 
mungesë të investimeve serioze 

të huaja pasi Shqipëria nuk of-
ron asnjë siguri juridike apo dhe 
ekonomike për investitorët.

Ajo çfarë një investitor gjen me 
siguri në Shqipëri, siç edhe raporti 
pohon, është korrupsioni, mungesa 
e sigurisë së pronës dhe njëkohë-
sisht ligje abuzive që favorizojnë 
klientët e qeverisë.

Ky nuk është thjesht një per-
ceptim por një realitet i pro-
vuar tanimë nga dhjetëra raporte 
ndërkombëtare që vërtetojnë kor-
rupsionin në nivelet më të larta të 
qeverisë dhe abuzimet me tender-
at publik.

Këto janë kthyer në  sëmund-
je kronike për Shqipërinë, pasi 
fatkeqësisht raporti i vitit 2021 
mbi klimën e investimeve në 

vend vazhdon të përsërisë të një-
jtat shqetësime që janë vendosur 
në një raport të tillë nga DASH së 
paku që nga viti 2015.

–        Raportime të korrupsionit 
në prokurimet publike dhe në qeveri

–        Rritja e kontratave PPP 
që ka ulur mundësinë për konkur-
rencë, përfshirë edhe të investitorëve 
të huaj.

–        Analizat e dobëta të kos-
to përfitimeve nga këto kontrata që 
shpesh janë kontrata dhe ligje pref-
erenciale.

–        Rritja e informalitetit që 
është kthyer në rrezik dhe problem 
për bizneset vendase dhe investitorët 
e SHBA. Sipas raportit gati mbi 
40% e sektorit ekonomik të vendit 
është në informalitet të plotë.

–        Korrupsioni endemik 
që ka minuar dhe minon Sundi-
min e Ligjit dhe pengon zhvillimin 
ekonomik të qëndrueshëm.

–        Të drejtat e pronësisë nuk 
janë plotësisht të garantueshme 
ndërkohë që procesi i kompensimit 
është i paplotë dhe inefiçent.

–        Grupet e biznesit 
shqetësohen se nuk janë palë dhe 
as dëgjohen në konsultime publike 
në lidhje ligjet.

–        Investitorët ankohen se 
ka konkurrencë të pa barabartë dhe 
monopole të krijuara me qëllim 
për të penguar tregun e lirë.

–        Shqipëria ka standar-
det më të ulëta të transparencës 
fiskale.

–        Procesi ligjvënës ka një 

transparencë minimale.
Për Partinë Demokratike 

lufta ndaj korrupsionit fillon me 
ekonominë e lirë dhe konkur-
rencën e ndershme është lufta 
kundër monopoleve, kundër oli-
garkisë dhe klientelizmit, kundër 
kapjes së ekonomisë.

Ne jemi të bindur që vetëm një 
shtet i çliruar nga oligarkia ekono-
mike mund të ofrojë një ekonomi 
tregu.

Ne jemi të qartë se vetëm vizio-
ni i një ekonomie të lirë  që një 
qeverisje për qytetarët dhe sipër-
marrësit.

Fatkeqësisht sot lufta ndaj kor-
rupsionit është propaganda e ditës, 
ndërkohë që parlamenti vazhdon 
miraton ligje specifike me emra 
biznesesh e kontrata korruptive.

Shqiptarët janë dëshmitarë se si 
në 8 vjet një maxhorancë e drejtuar 
nga ky kryeministër nuk ka prod-
huar një betejë të sinqertë dhe të 
vërtetë ndaj korrupsionit.

Përkundrazi ka kontribuar 
përditë në përkeqësimin e klimës 
së bërit biznes, ka kontribuar në 
rritjen e korrupsionit dhe ka mbro-
jtur haptazi çdo aferë të madhe ko-
rruptive të zbuluar nga opozita apo 
media.

Sot Shqipëria duhet të ishte në 
betejën për punësim me paga din-
jitoze dhe për të qenë sa më mik-
pritës ndaj investitorëve të huaj, 
duke ofruar garanci më të mëdha në 
fushën e taksave, sigurisë ekono-
mike, investimeve në infrastrukturë 
dhe trajnimin e forcës punëtore

Fatkeqësisht, Shqipëria sot është 
një vend pa ligj, pa rregulla, pa dre-
jtësi. Ku një pakicë kontrollon pas-
uritë dhe paratë e shqiptarëve.

Nuk mund të ketë paqe (so-
ciale ?)në një vend ku varfëria rri-
tet, pasiguria është gjithnjë e më e 
madhe dhe kur ekonomia i jep të ar-
dhurave vetëm një grushti të vogël 
njerëzish. Të cilët në këmbim nuk 
ofrojnë asnjë mundësi për shumicën 
e shqiptarëve.

Prandaj beteja për të rikthy-
er ekonominë tek qytetarët, për t’i 
dhuruar investitorëve vendas dhe të 
huaj një treg të lirë dhe konkurrencë 
janë hapat e parë në betejën tonë për 
demokraci.

Shqipëria duhet të shpëtojë nga 
një regjim që po varfëron çdo famil-
je dhe po e shpopullon vendin.

Shqiptarëve duhet t’u rikthehet 
dinjiteti dhe një qeveri që punon për 
ta. Ndaj sot është një ditë e mirë 
që SPAK të hetojë korrupsionin 
që e ka shndërruar Shqipërinë në 
vendin më të korruptuar të Eu-
ropës.

Raporti i DASH, Tabaku: Ekonomia në krizë, nuk 
respektohet ekonomia e tregut dhe konkurenca

Reagimi i PD

Politikë

 Rritja e informalitet-
it që është kthyer në 
rrezik dhe problem 
për bizneset vendase 
dhe investitorët e 

SHBA. Sipas rapor-
tit gati mbi 40% e 
sektorit ekonomik të 
vendit është në infor-
malitet të plotë

Raporti i vitit 2021 mbi 
klimën e investimeve në 
vend vazhdon të përsërisë 
të njëjtat shqetësime që 
janë vendosur në një 
raport të tillë nga DASH 
së paku që nga viti 2015.

2015



3    E enjte, 29 korrik 2021

Deri më tani është 
thënë se iniciati-
va e Mini-Shengen-
it është një nismë që 

vjen në kuadër të integrimit në 
Bashkimin Europian. Por Finan-
cial Times shkruan se kjo nismë 
e “treshes së Ballkanit”, Rama-
Zaev-Vuçiç, në fakt është një 
sfidë ndaj frustrimit me BE-në.

Gazeta e njohur shkruan se 
nisma do të bëhet publike të en-
jten. “Liderët e Serbisë, Shqi-
përisë dhe Maqedonisë së Ve-
riut po e godasin Brukselin për 
ritmin e ngadaltë të anëtarësi-
mit duke vazhduar me një 
projekt për një zonë të tyre të 
udhëtimit pa kufizim”, shkru-
an gazeta.

Projekti përfshin një lehtësim 
gradual të kufizimeve për ud-
hëtimin, korsi më të shpej-
ta të gjelbra në kufi, kohë të re-
duktuar për kalimin e mallrave 
dhe akses më të lehtë për le-
jet e punës. Treshja shpreson se 
nismës do i bashkohet edhe Bos-
nja e Mali i Zi, ndërkohë që ft-
esa mbetet e hapur edhe për 
Kosovën.

“Rajoni nuk mund të presë 
më gjatë për BE-në që të na 
bashkojë,” tha Aleksandër 
Vuçiç.

Kurse Zaev tha se qëllimi final 
është anëtarësimi në BE. “Por 
deri atëherë, ne duhet të 
gjejmë rrugë për të vazhduar 
procesin e evropianizimit”.

Gazeta thekson se edhe nëse 
Shqipëria dhe Maqedonia e Ve-
riut do të nisin negociatat, orek-
si për zgjerim në BE është shumë 
i ulët. Veçanërisht me largimin 
e kancelares gjermane, Angela 
Merkel, kjo rrugë do të bëhet edhe 
më e vështirë.

Kurse kryeministri shqiptar, Edi 
Rama tha për FT se Ballkani është 
duke përparuar falë amerikanëve.

“Ballkani që kemi sot është 
shembulli më i shndritshëm i 
politikës së jashtme amerika-
ne. Liria që shijojmë sot është 
krijesa e tyre”, tha Rama.

E përditshmja prestigjoze

Financial Times: Treshja e Ballkanit Rama-
Vuçiç-Zaev sfidon BE-në me Mini-Shengenin

Politikë

Zgjedhjet e 25 prillit më keq se në 
Kirgistan, të ardhmen e vendos populli!
Nga Petrit Vasili

Tashme shkatërrimi i zgjedhjeve te 
25 prillit është fakt i provuar kat-
erciperisht. Ky shkatërrim ka prod-
huar një pushtet kuisling ilegjit-
im, kundër vullnetit te popullit 
duke grabitur e rrëmbyer votën ne 
mënyre mafioze.

Zgjedhjet e 25 prillit janë me 
keq se ato ne Kirgistan, te cilat nuk 
i shpëtoi dot as makiazhi ndërkom-
bëtar, sepse populli vuri ne vend 
drejtësinë zgjedhore te nëpërkëm-
bur.

Pushteti rilindas i 25 pril-
lit është një pushtet kuisling ar-
mik i shqiptareve dhe interesave 
te Shqipërisë ndaj do te trajtohet 

si i tille.
Ne 25 prill  pushteti kuisling:
1. Bëri shitblerjen me kriminale 

te votave te pare ndonjëherë.
2. Përdori pushtetin duke shpër-

doruar ne mënyre kriminale te 
dhënat personale te qindra mijëra 
qytetareve, te cilat janë tashme ne 
duart e krimit te organizuar dhe 
trafikanteve duke tronditur rende 
sigurinë publike dhe atë personale 
te qytetareve.

3. Shpërdoroi pushtetin dhe ad-
ministratën për presione mafioze 
mbi qytetare dhe biznese, përdori 
dhjetëra milion euro dhe e gjithë 
administrata u përdor si detashment 
kriminal zgjedhor kundër qytet-
areve

4. Zaptoi kriminalisht Median 

qeveria për te mashtruar dhe dezin-
formuar qytetaret për qëllimet elek-
torale te rilindjes.

5. Punësoi ne mënyre te palig-
jshme ne administratën publike 
vetëm me qëllime elektorale.

6. Shpërdoroi ne mënyre ma-
fioze fondet e rindërtimit për të ori-
entuar votën.

7. Legalizoi në këmbim të votës.
8. Përdori grupet kriminale për 

të ushtruar presion ndaj zgjedhësve.
9. Shkatërroi marrëveshjen kon-

sensuale te 5 qershorit me ndryshimet 
kushtetuese të njëanshme me një par-
lament ilegjitim dhe te kapur.

Pushteti kuisling i zgjedhjeve te 
masakruara kryq e themel ka dhe do 
te këtë përballe popullin, Kirgistani 
mbetet një mësim i madh!

Ditën e sotme do të zhvillohet në 
Shkup forumi ekonomik “ Ball-
kani i bashkuar”. Kryeministri 
Rama, presidenti serb Aleksandër 
Vuçiç dhe kryeministri i Maqe-
donisë së Veriut Zoran Zaev do 
të zyrtarizojnë në takimin e tyre 
të radhës nismën për Shengenin 
Ballkanik që synon liberalizimin 
e lëvizjes së qytetarëve dhe mall-

rave në pikat kufitare brenda ra-
jonit tonë. Për këtë arsye në 
takimin e nesërm do të marrin 
pjesë dhe kryetarët e Dhomave 
të Tregtisë dhe Industrisë së kë-
tyre 3 shteteve. Pas takimit do të 
firmoset dhe marrëveshja e bash-
këpunimit rajonal mes Vuçiçit dhe 
Zaevit, si dhe do të ketë një konfer-
encë të përbashkët për shtyp.

Sot mbahet Samiti i Shkupit 
ose ndryshe mbledhja e radhës 
e minishengenit ballkanin

Shkup

Godina e BE-së

Alba Kepi

Pas DASH-it, një tjetër 
raport me natyrë eko-
nomike ka shprehur 
vlerësime të ulëta për 

Shqipërinë. Fjala është për au-
toritetet financiare italiane, të ci-
lat e rendisin vendin tonë në li-
stën gri, ku grumbullohen shtetet 
që kanë mangësi në luftën kun-
dër pastrimit të parave. Vetëmnë 
gjashtë muajt e parë të këtij viti, 
drejt Shqipëri ka patur 4.3 mi-
lionë euro transferta të dyshim-
ta. Njësia e informacionit Finan-
ciar të Bankës së Italisë e klasifikon 
Shqipërinë në listën gri të vendeve 
me mangësi strategjike në luftën 
kundër pastrimit të parave. Ky 
vlerësim bazohet në raportin më të 
fundit të publikuar nga Task Forca 
për Veprime Financiare. Monitori-
mi i këtyre dy autoriteteve gjatë pe-
riudhës kohore shkurt 2021 deri 
në fund të muajit qershor 2021, ka 
renditur Shqipërinë përkrah ven-
deve si Barbados, Haiti. Xhamaj-
ka, etj.

Për këtë rekomandohet që qever-
ia të hartojë një plan që të sistemo-
hen mangësitë.

Kjo synohet të bëhet duke re-
duktuar ekonominë informale si dhe 
përmes regjistrimit të të gjitha pas-

urive të paluajtshme, që konsidero-
het si sektori kryesor i pastrimit të 
parave në Shqipëri. Autoritetet itali-
ane sugjerojnë gjithashtu vendosjen 

e mekanizmave më efikasë për të 
zbuluar e parandaluar kriminelët që 
përfshihen në aktivitete financiare.

Një tjetër faktor shqetësues i ev-
identuar është edhe numri i lartë 
i transaksioneve për financim ak-
tivitetesh të paligjshme. Ven-
di ynë regjistron shifra të konsid-
erueshme transfertash të dyshimta 
edhe nëpërmjet mekanizmave të 
ligjshëm. Vetëm nga platformat 
money transfer, drejt Shqipërisë 
janë dërguar 4.3 milionë euro. Kjo e 
vendos Shqipërinë në vendin e ka-
tërt të listës, pas Senegalit me 7.9 
milionë euro, Rumanisë me 6.8 mi-
lionë euro dhe Marokut me 4.36 
milionë euro.

Shqipëria në listën gri të 
Italisë për pastrim parash: 
Në 6 muaj, 4.3 mln euro 
transferta të dyshimta

Tregu i shërbimeve nga rrjetet fik-
se të komunikimit u rrit me 4% vi-
tin e kaluar.

Sipas të dhënave nga Autoriteti 
i Komunikimeve Elektronike dhe 
Postare (AKEP), volumi total i 
këtij tregu për 2020 arriti në rreth 
9.6 miliardë lekë. Shifrat tregojnë 
se tregu i shërbimeve fikse ka arri-
tur volumin më të lartë që nga viti 
2015, i shtyrë sidomos nga zgjerimi 
i tregut të shërbimit të internetit.

 Të dhënat për ndarjen e tregut si-
pas të ardhurave të operatorëve trego-
jnë se Albtelecom vazhdon të krye-
sojë tregun, me të ardhura totale nga 
shërbimet fikse në vlerën e 3.9 mil-
iardë lekëve. Kjo shifër përbën rreth 
41% të volumit të përgjithshëm të 
tregut për 2020. Megjithëse vazhdon 
të kryesojë tregun, të ardhurat e Albtel-
ecom kanë pësuar rënie me 12% kra-
hasuar me një vit më parë. E matur për 
nga numri i abonentëve, pjesa e tregut 
e Albtelecom ngelet veçanërisht e lartë 
për segmentin e telefonisë fikse, me 
rreth 75% të totalit.

Ndërkohë, për numrin e abo-
nentëve të internetit me brez të 
gjerë pesha në treg e Albtelecom 
tashmë ka rënë ndjeshëm, në rreth 
25% të totalit. Një tjetër element 
specifik në strukturën e përdoruesve 
të Albtelecom është pesha e lartë e 
të përdoruesve që marrin shërbim 
të trefishtë, telefoni, internet dhe 
IPTV. Rreth 60% e pajtimtarëve 
broadband të Albtelecom marrin 
shërbim të trefishtë. Me rënien e 
rëndësisë së telefonisë fikse dhe me 
konkurrencën e lartë në tregun e in-
ternetit, sidomos paketat që përf-

shijnë edhe përmbajtjen televizive 
janë bërë element i rëndësishëm i 
konkurrencës mes operatorëve.

Për vitin e kaluar, operatori i 
dytë më i madh në treg sipas to-
talit të të ardhurave nga shërbimet 
fikse ishte sërish Abcom (Voda-
fone). Abcom realizoi të ardhura to-
tale nga shërbimet fikse në vlerën 
e 1.67 miliardë lekëve ose rreth 
17.5% të tregut. Në vitin e parë nën 
ombrellën e Vodafone, Abcom pë-
soi një rënie të ndjeshme të të ard-
hurave, po të kemi parasysh se për 
vitin 2019 kishte raportuar një xhi-
ro totale prej rreth 2.1 miliardë le-
kësh. Që nga data 30 dhjetor 2020, 
Abcom u shkri zyrtarisht me kom-

paninë mëmë, Vodafone Albania.
Operatori i tretë më i madh për 

nga totali i të ardhurave për vitin 
2020 ishte ASC (Tring), me 648 mil-
ionë lekë, ose rreth 7% të tregut, i nd-
jekur nga Abissnet me 423 milionë 
lekë (rreth 4.5% të tregut) dhe Digi-
com me 385 milionë lekë (4% të tre-
gut) dhe Nisatel me 319 milionë 
lekë (3.3% të tregut). Mbështetur në 
vlerësimet e AKEP, operatorët e tjerë 
të shërbimeve të komunikimit me lin-
ja fikse, të marrë së bashku, zotëro-
jnë rreth 23% të të ardhurave totale 
të tregut.

Albtelecom 
zotëron 41% 
të të ardhurave 
të tregut për 
komunikimin fix

Ekonomi

Vetëm nga platformat 
money transfer, drejt 
Shqipërisë janë dërguar 
4.3 milionë euro. Kjo e 
vendos Shqipërinë në 
vendin e katërt të listës

Albtelecom vazh-
don të kryesojë 
tregun, me të 
ardhura totale nga 
shërbimet fikse 
në vlerën e 3.9 
miliardë lekëve

3.9

Ministria e Brendshme italiane

Autoriteti i Komunikimeve 
Elektronike dhe Postare 
(AKEP) ka miratuar doku-
mentin final për rezultatet 

e modelit të kostove të shërbimeve me 
shumicë të rrjeteve celulare. Dokumenti 
në fjalë synon të vendosë tarifa me shu-
micë (terminimi) të thirrjeve që të refle-
ktojnë kostot direkte, të matura për op-
eratorët e komunikimeve të lëvizshme 
në Shqipëri. Sipas analizës së kostove 
të përgatitura nga konsulentët e kon-
traktuar nga AKEP për këtë qëllim, ko-
sto e terminimit të thirrjeve kombëtare 
ka rezultuar rreth 0.751 lekë për minutë, 
ndërsa për thirrjet hyrëse ndërkom-
bëtare 0.762 lekë për minutë. Tarifat 
aktuale të terminimit në Shqipëri janë 
rreth 1.11 lekë/minutë për të dyja llojet 
thirrjeve. Për t’i çuar këto tarifa në ko-
sto, që është edhe objektivi i AKEP, ta-
rifat e terminimit të thirrjeve duhet të 
ulen me rreth 32%.

AKEP konsideron se ky hendek 
është i rëndësishëm, megjithatë parashi-
kon që ulja këtyre tarifave drejt kostos 
të bëhet në mënyrë të përshkallëzuar, 
sepse në periudhën afatshkurtër ndik-
imet e krizës së pandemisë mund të jenë 
të ndjeshme për operatorët. Mbështetur 
edhe në eksperiencën e vendeve të tjera, 
AKEP ka propozuar që ky proces të zg-
jasë dy vjet, në intervalin 2022-2024. 
Sipas dokumentit, parashikohet që tarifa 
e terminimit të thirrjeve në rrjetet celu-
lare të ulet në 1.02 lekë/minutë vitin e 
ardhshëm, në 0.89 lekë/minutë në vi-
tin 2023 dhe përfundimisht në 0.75 
lekë/minutë në vitin 2024.Deri tani, 
për vendosjen e tarifave të termin-
imit të thirrjeve kombëtare AKEP 
është mbështetur në metodën bench-
mark të mesatarizimit të tarifave të 
aplikuara në vendet e BEREC (Tru-
pa e Rregullatorëve Europianë të 
Komunikimeve Elektronike). Kjo 
është bërë në mungesë të një metod-

ologjie të mirëfilltë për llogaritjen e 
kostove të tregut shqiptar.

A do ulen tarifat që paguajnë 
konsumatorët?

Tarifat e terminimit janë tarifat që 
operatorët i paguajnë njëri-tjetrit për 
thirrjet që kryhen drejt rrjeteve respek-
tive. Për shembull, për çdo minutë thirr-

je që një përdorues i rrjetit X kryen drejt 
një rrjeti tjetër Y, sot operatori X i pagu-
an operatorit Y 1.11 lekë për minutë. 
Përcaktimi i këtyre tarifave është instru-
menti kryesor i rregullimit të tregjeve të 
komunikimeve elektronike nga autorite-
tet përkatëse. Orientimi në kosto i tari-
fave me shumicë vlerësohet si mënyra 
më e mirë për të mundësuar një konkur-
rencë të drejtë dhe të ndershme mes op-
eratorëve në tregun me pakicë. Ulja në 
kosto e këtyre tarifave iu krijon opera-
torëve celularë hapësira maksimale për 
të konkurruar në çmimet me pakicë të 
thirrjeve mes rrjeteve të ndryshme dhe 
i heq operatorëve më të mëdhenj avan-
tazhin e të siguruarit të më shumë fi-
timeve nga terminimi i thirrjeve (për 
shkak të bazës më të gjerë të abo-
nentëve dhe trafikut më të madh hyrës).
Kundërshtimet e operatorëve

Në komentet e tyre për dokumen-
tin e miratuar nga AKEP, operatorët ce-
lularë dhe në veçanti Vodafone Alba-

nia kanë shprehur rezerva për modelin 
e ndjekur, afatet e aplikimit dhe aspekte 
të tjera më teknike. Vodafone Albania 
vlerëson se tarifat e miratuara në doc-
ument e rendisin Shqipërinë në grupin 

e tretë të vendeve me tarifat më të lira 
në Evropë. Sipas Vodafone, ky ndrys-
him drastik do të dekurajojë ndjeshëm 
investimet, veçanërisht ato afatgjata, 
të tilla si ato në teknologji 5G ose in-
vestime të tjera në rrjete broadband. 
Megjithatë, AKEP nuk është shprehur 
dakord me këtë qëndrim, duke argu-
mentuar se tarifat e miratuara llogariten 
bazuar në të dhënat dhe karakteristikat 

specifike të tregut shqiptar.
Dokumenti ka matur kostot e shërbi-

meve me shumicë të ofruara nga oper-
atorët celularë në Shqipëri sipas metod-
ologjisë së kostove rritëse për një kohë 
të gjatë (Long-Run Incremental Cost, 
LRIC), në përputhje me rekomandi-
met e Komisionet Europian. Kjo është 
teknika bazë e përdorur nga rregul-
latorët e komunikimeve elektroni-
ke për vendosjen e tarifave të termin-
imit të orientuara në kosto, të cilat 
jo domosdoshmërisht ndikojnë në 
kapacitetet investuese të operatorëve. 
Operatorët kanë shprehur rezerva 
edhe për glide path ose afatin e apli-
kimit të përshkallëzuae të tarifave të 
reja me shumicë. Vodafone Albania 
vlerëson se një glide path më I zbutur 
dhe më i gjatë në kohë, duke aplikuar 
tarifa që llogariten bazuar në faktorë 
dhe elementë të qëndrueshëm, do të 
inkurajojë investimet, gjithashtu duke 
pasur parasysh që tarifat me pakicë në 
Shqipëri janë ndër më të ulëtat në Ev-
ropë. Operatori Albtelecom kërkon një 
shtyrje edhe më të gjatë, me propozimin 
që zbatimi i glide path të fillojë jo më 
herët 1 Janar 2024. Gjithashtu, Albtel-
ecom sugjeron se, pas kësaj date, ulja e 
tarifës së terminimit te thirrjeve duhet 
të bëhet më e butë dhe duhet të zgjatet 
nga 3 ose 4 faza, për t’i dhënë kohë op-
eratorëve celularë të rregullojnë planet e 
tyre të biznesit.

I vetmi operator që është shprehur 
dakord me propozimet e AKEP është 
ONE, që vlerëson se AKEP ka marrë 
një qasje të arsyeshme për uljen grad-
uale të tarifave të terminimit. Përfun-
dimisht, AKEP ka vendosur të mira-
tojë propozimin e vet fillestar. Sipas 
AKEP, ky afat ka marrë në konsider-
atë praktikat ndërkombëtare, diferen-
cat midis nivelit të llogaritur dhe aktu-
al të tarifave, si dhe situatës aktuale të 
pandemisë.

AKEP miraton dokumentin, tarifat celulare 
me shumicë ulen me 32% deri në 2024

Ekonomi

Të zhytura në borxhe, ja cilat 
bashki në Shqipëri po falimentojnë
Ministria e Financave dhe Ekon-
omisë ka publikuar së fundmi 
raportin mbi vështirësitë finan-
ciare të njësive të vetëqeverisjes 
vendore për vitin 2020, ku rendit-
en të gjitha bashkitë e vendit si-
pas vështirësive financiare. Këto 
të fundit janë klasifikuar si in-
stitucione pa probleme financi-
are, si institucione me probleme 
financiare dhe si institucione me 
vështirësi financiare. Njësia e 
matjes është totali i detyrimeve 
të prapambetura mbi shpenzimet 

e planifikuara për vitin 2020 në 
buxhetin e bashkisë. Nga raporti i 
monitorimit të Ministrisë së Finan-
cave dhe Ekonomisë rezulton se, 37 
bashki në total janë pa probleme fi-
nanciare, pra me peshën e detyri-
meve të prapambetura më pak se 
15% e shpenzimeve të planifikuara 
vjetore. Kurse 11 të tjera klasifi-
kohen si me probleme, me peshën 
e detyrimeve nga 16% në 25% të 
shpenzimeve të planifikuara, ndër-
sa 10 të tjera me vështirësi finan-
ciare, me peshën e detyrimeve nga 

26% në 70% të shpenzimeve. Rezu-
lton se 38 bashki kanë arritur të ulin 
stokun e detyrimeve gjatë 2020-
ës, ndërsa 20 të tjera e kanë rrit-
ur stokun. Por cilat janë bashkitë në 
vështirësi financiare? Ajo e Vorës 
mban vendin e parë, me detyrimet 
e prapambetura thuajse sa 75% e 
shpenzimeve të planifikuara për vi-
tin, dhe ndiqet nga Bashkia e Kav-
ajës, me një normë pranë 70%. Në 
situatë të rëndë financiare janë edhe 
Bashkitë e Poliçanit, Kuçovës, 
Tepelenës apo Lezhës. Pjesa më 

e madhe e detyrimeve të prapam-
betura janë ndaj privatit, si rrjed-
hojë e shpenzimeve kapitale, pra 
investimeve. Në rastin e Bashkisë 
Vorë, thuajse 84% e borxhit janë në 
këtë formë. Madje, Ministria sqa-
ron se, trajektorja financiare e kësaj 
bashkie po kërcënon nivelin e 80%, 
çka përkthehet në probleme serioze 
financiare. Ndër bashkitë e mëdha 
me shumë pak detyrime janë edhe 
Shkodra, me 0.2%, Gjirokastra me 
0.5%, Elbasani me 3.1% dhe Tira-
na me 3.2%./

Orientimi në kosto 
i tarifave me shu-
micë vlerësohet si 
mënyra më e mirë 
për të mundësuar një 
konkurrencë të drejtë

Mbështetur edhe në 
eksperiencën e ven-
deve të tjera, AKEP 
ka propozuar që ky 
proces të zgjasë dy 
vjet, në intervalin 
2022-2024

2024

Banorët e fshatit Musta-
fa Koç në njësinë ad-
ministrative të  Baldush-
kut u përplasën sot me 

policinë bashkiake. Janë 40 famil-
je të cilat prej dy vitesh po u cëno-
het e drejta e pronës. IMT vijoi ak-
sionin për ti hapur rrugë projektit të 
bashkisë për ndërtimin e banesave 
për banorët e prekur nga tërmeti 26 
nëntorit 2019. Banorët thonë se po 

u rrëmbet prona private që e kanë 
të fituar me vendim gjykate, ndër-
kohë që kërkojnë që të pritet ven-
dimi nga Apeli ku vijon shqyrtimin 
çështja. “Policia bashkiake thotë 
se nuk e njohin vendimin e gjy-
qit. Kemi vendim gjyqi, tani fola 

me avokatin në telefon dhe më tha 
se duhet ti njohin medeomos  ven-
dimet e gjyqit. Këtu kemi kada-
strën e  shtetit, 93 dynym tokë, ai 

thotë është tokë shtet. Dy magazina 
që kemi bërë shtëpiat në tokë tonën 
i kemi dhënë lekët shtetit, kontra-
të shitje dhe blerje”. “Vijnë me for-

cë dhe dhunë dhe vazhdojnë puni-
met. Kur vijnë televizionet fshihen, 
se ishte gardh policie”.

“Çështja është në Gjykatën e 

Apelit. Nuk jemi kundër rindërt-
imit të shtëpive por shteti të marrë 
vetëm pronën e shtetit, 2926 metër 
katrorë që nuk e posedojmë akoma, 
e posedon shteti, kanë qenë rezerva 
të shtetit. Pjesa tjetër është kthyer e 
gjitha. “

“Duan të na sjellin një rresht 
shtëpish përreth shtëpive tona. I bie të 
ikim se nuk jemi në qytet. Po të ishte 
ashtu do kishim ikur në qytet.”

“Ne fshatarë jemi, kemi ne-
vojë për një lopë, pulë, dele, apo të 
mbjellim një domate. Nëse shteti 
do të bëjë këtu vila, le të na heqë ne 
fare dhe të na mbledhë të gjithëve 
në një vend. Zgjidhje tjetër nuk 
kemi.Erdhi një ekspert i bashkisë 
dhe nuk dha sqarim, nuk njoh ven-
dimin e gjyqit.”

“Avokati thotë se i kanë bërë në 
mënyrë të parregullt”. “Nëse nuk 
marrin vesh në rrugë ligjore do të 
merremi me mënyra të tjera”. “Do 
ta çojmë në Gjykatë Kushtetue-
se ose SPAK.Te e fundit fare do ta 
çojmë në Strasburg çështjen.”

Përplasje me policinë bashkiake për pronën, banorët 
e Baldushkut kërkojnë të pritet vendimi i Apelit

Kolegjit i Posaçëm i Apelimit ka lwnw nw 
fuqi vendimin e Komisionit të Pavarur të 
Kualifikimit, pwr shkarkimin e nga detyra të 
gjyqtarit të Krimeve të Rënda, Luan Hasn-
eziri.

Njoftim vendimi
Trupi gjykues i Kolegjit të Posaçëm të 

Apelimit, i përbërë nga Ardian Hajdari krye-
sues, Ina Rama relatore, Albana Shtylla, Re-
zarta Schuetz, Sokol Çomo anëtarë, shpal-
li vendimin për çështjen (JR) nr.61/2019, datë 
10.12.2019, që lidhet me ankimin e subjektit 
të rivlerësimit Luan Hasneziri, kundër vendi-
mit të Komisionit të Pavarur të Kualifikimit 
nr. 170, datë 26.06.2019. 
Në përfundim të gjykimit në dhomë këshill-
imi, trupi gjykues, bazuar në nenin 66, pika 
1, germa “a” e ligjit nr.84/2016, “Për rivlerës-
imin kalimtar të gjyqtarëve dhe prokurorëve 
në Republikën e Shqipërisë”, në mënyrë una-
nime, vendosi: 
1. Lënien në fuqi të vendimit të Komisio-
nit të Pavarur të Kualifikimit nr. 170, datë 
26.06.2019, që i përket subjektit të rivlerës-
imit Luan Hasneziri. 
2. Ky vendim është përfundimtar dhe ka 
efekt të menjëhershëm. 
U shpall sot, në Tiranë, më datë 28.07.2021. 
Komisioni i Pavarur i Kualifikimit, shkarkoi 
nga detyra, gjyqtarin Hasneziri, i cili u 
vlerësua për dy nga tre kriteret e vetingut, 

pastërtinë e figurës dhe profesionalizmin. Në 
seancën dëgjimore, gjyqtari u përball me dy-
shimet mbi blerjen e një apartamenti dhe mos-
deklarimin e refuzimit të një vize amerikane. 
Vetë  subjekti asokohe deklaroi gjatë se-
ancës se KPK ‘po kapej pas preteksteve’ dhe 
mori si shembull ish-Presidentin e SHBA-së, 
Abraham Lincoln. Hasneziri pati kërkuar në 
një seancë të mëparshme përjashtimin e kësaj 
trupe, duke e cilësuar atë të njëanshme për 
shkak se kishte mbyllur hetimet vetëm për 
dy kritere. Një tjetër trup gjykues vendosi të 
rrëzonte kërkesën.

KPA lë në fuqi vendimin e 
KPK për gjyqtarin e Krimeve 
të Rënda, Luan Hasneziri

Policia e Durrësit ka vënë në pranga dy shte-
tas, babë e bir për kultivim të lëndëve narko-
tike. Shtetasit me iniciale L. L., 46 vjeç dhe 
K. L., 17 vjeç, banues në fshatin Zallë, Krujë, 
dyshohen se kanë kultivuar fidanët e dyshuar 
cannabis sativa që janë gjetur gjatë kontrol-
lit në një pronë publike. Materialet i kaluan 
Prokurorisë së Rrethit Gjyqësor Krujë, dhe 
mbi ta do të rëndojë vepra penale “Kultivimi 
i bimëve narkotike”, kryer në bashkëpunim.

Njoftimi i Policisë
Vijojnë kontrollet nga strukturat e Drejtor-

isë Vendore të Policisë Durrës dhe Komisar-
iateve në varësi, për goditjen e veprimtarisë 
kriminale në fushën e kultivimit të bimëve 
narkotike. Në vijim të kontrolleve, shërbimet 
e Policisë Krujë, në bashkëpunim me struk-
turat e Drejtorisë Vendore të Policisë Durrës, 
kanë evidentuar dhe goditur një rast të ten-
tativës për kultivim të bimëve narkotike në 
Krujë. Arrestohen në flagrancë babë e bir. Në 
vijim të punës për parandalimin, evidentimin 
dhe goditjen e veprimtarisë kriminale në 
fushën e kultivimit të bimëve narkotike, si re-
zultat i kontrollit të territorit, shërbimet e Ko-
misariatit të Policisë Krujë, në bashkëpunim 
me strukturat e DVP Durrës, kanë evidentu-

ar dhe goditur një rast të tentativës për kulti-
vim të kanabisit në fshatin Zall, Krujë. Në vi-
jim të veprimeve, specialistët për Hetimin e 
Krimeve në Komisariatin e Policisë Krujë, 
arrestuan në flagrancë shtetasit L. L., 46 vjeç 
dhe K. L., 17 vjeç, banues në fshatin Zallë, 
Krujë, pasi dyshohen se kanë kultivuar fi-
danët e dyshuar cannabis sativa që janë gjetur 
gjatë kontrollit në një pronë publike. Materi-
alet i kaluan Prokurorisë së Rrethit Gjyqësor 
Krujë, për veprën penale “Kultivimi i bimëve 
narkotike”, kryer në bashkëpunim.

Në Krujë

Kultivuan lëndë narkotike 
në pronë publike, arrestohen 
në flagrancë babë e bir

Kronikë

IMT vijoi aksionin 
për ti hapur rrugë 
projektit të bashkisë 
për ndërtimin 
e banesave për 
banorët e prekur 
nga tërmeti 26 nën-
torit 2019. 

Vajza që shihni në foto është 
19-vjeçarja Xhesika Mjekra e 
cila humbi jetën në orët e vona të 
mbrëmjes së djeshme, gjatë një 
aksidenti automobilistik në by-
passin e Fierit. Ishte 19-vjeçarja 
ajo që po drejtonte automjetin tip 
‘Benz’, teksa humbi kontrollin, 

ndërsa si pasojë e përplasjes u 
plagos rëndë ajo vetë dhe pasag-
jeri, një 21-vjeçar. E reja humbi 
jetën rrugës për në spital, ndërsa 
21-vjeçari ndodhet në Spitalin e 
Fierit. Policia po heton më tej për 
zbardhjen e shkaqeve të këtij ak-
sidenti tragjik.

Aksidenti tragjik, 
zbulohet identiteti 
i 19-vjeçares që 
humbi jetën në 
Bypassin e Fierit

U kap me 70 mijë paund drogë, 
dënohet shqiptari në Britani

Gjykata e Posaçme e 
Apelit për Korrup-
sionin dhe Krim-
in e Organizuar ka 

vendosur të lërë në burg ish-
kreun e bashkisë Lushnjë, Fatos 
Tushe. Tushe akuzohet për kor-
rupsion dhe abuzim me një ten-
der për rehabilitimin e kanalit 
ujitës. Ai u arrestua pasi u zbul-
uan bisedat e tij me biznesmenin 
Ibrahim Lame, me të cilin ai dëg-
johet të komunikojë për tenderin 
në përgjimet e SPAK. Përgjatë se-
ancës ish-kreu i Lushnjes nuk e ka 
mohuar se ai e njihte biznesmenin 

Lame, por ai thotë se ai nuk kishte 
kompetenca për tenderin, pasi 
këto të fundit i takonin Drejtorisë 
së Punëve Publike dhe jo Bashkisë 
së Lushnjës. Ish-kryebashkiaku ka 
kërkuar të lirohet me arsyetimin se 
ai vuan nga probleme shëndetësore: 
diabet, probleme me zemrën, gur 
në tëmth si dhe kolesteroli i lartë. 
Tushe u arrestua nga SPAK, së 
bashku me 10 persona të tjerë dhe 
një ditë më pas kryeministri Rama 
firmosi shkarkimin e tij, duke argu-
mentuar se Tushe duhet të përballej 
me drejtësinë pa mbështetjen e Par-
tisë Socialiste.

Gjykata e Posaçme e 
Apelit për Korrupsionin 
dhe Krimin e Organizuar 
lë në burg ish-kreun e 
bashkisë Fatos Tushe

Shqiptari Gani Muca, është dën-
uar me dy vite burg pasi u kap në 
një  shtëpi bari në Britani.

Mediat britanike bëjnë me 
dije se 27-vjeçari, kishte mbjellë 
kanabis në të gjithë banesën tre 
katëshe në të cilën jetonte, ndërsa 
vet rrinte vetëm në një dhomë.

Mësohet se droga e mbjellë në 
banesën trekatëshe nëse do të hid-
hej në treg do të kapte vlerën e 70 
mijë paundëve.

Muca, tha para oficerëve se 
kishte jetuar në pronë për tre javë 
pasi kishte rënë dakord të ku-
jdesej për bimët narkotike. Ai u 
shpreh se ai ishte paguar 80 paund 
në javë për ushqim dhe i ishte of-
ruar një pjesë e fitimeve nga shit-
ja e kanabisit.

Më tej ai ka deklaruar se në 
Britani ndod hej që nga muaji 
shkurt dhe  në territorin britanik 
kishte hyrë lirisht.

Kronikë

Tushe u arrestua pasi 
u zbuluan bisedat e tij 
me biznesmenin Ibra-
him Lame, me të cilin 
ai dëgjohet të komu-
nikojë për tenderin në 
përgjimet e SPAK Një ngjarje e rëndë është shën-

uar në Tiranë pak orë pas 
mesnate. Mësohet se nje foshnjë e 
sapo lindur ka ndërruar jetë. Ende 
nuk dihen arsyet e kësaj ngja-
rjeje ndërkohë që familjarët e fo-

shnjes kanë akuzuar mjekët se 
nuk i dhanë kujdesin e duhur. Nga 
njoftimi i policisë mësohet shu-
më pak rreth ngjarjes dhe thuhet 
se shëndeti i foshnjes u përkeq-
ësua papritur.

E rëndë në Tiranë/ 
Foshnja ndërron jetë 
pak orë pas lindjes

Materniteti

Bie numri i doktorantëve të rinj, 
pas 2018-ës tre herë më pak diploma

Duke filluar nga sot e deri në fundja-
vë vendi ynë do të mbizotërohet nga 
temperatura shumë të larta., në zonat 
e ulëta dhe në pjesën perëndimore të 
vendit, temperaturat do të variojnë 
në vlera nga 39 °C deri në 42 °C . 
në Cerrik, Belsh, Urën Vajgurore dhe 
Kuçovë temperaturat do të arrijnë  
deri në 43 gradë celcius. Pritet qe në 
fundjavë temperaturat të ulen me 1 
gradë celcius. Po ashtu Kosova dhe 
Maqedonia e Veriut do të shënojnë 

temperatura shumë të larta. “Duke 
filluar nga sot dhe deri në fun-
djavë vendi ynë do jetë me tem-
peratura shumë te larta ku pritet 
që pjesa më e madhe e ultësirës 
perëndimore të shënojë vlera nga 
39 deri ne 42 gradë celcius. Qyte-
te të cilat do të shënojnë këto tem-
peratura do të jenë qyteti i Gjiroka-
strës, Beratit po ashtu dhe qyteti i 
Elbasanit.Ndërsa zonat e veçanta, 
si Cerriku, Belshi, Ura Vajgurore 

dhe Kuçova do të  temperaturat do 
të ngjiten deri ne 43 gradë celcius. 
Edhe gjatë ditës së nesërme tem-
peraturat mbeten shumë të larta, 
ndërsa duke filluar nga e prem-
tja deri të dielën pritet një ulje me 
1 gradë celcius, por që sërish tem-
peraturat mbeten shumë të larta. 
Në zonat malore do ketë vranësira 
të pakta. Kosova dhe Maqedonia e 
Veriut po ashtu do të shënojnë tem-
peratura shumë të larta.”

I nxehti përvëlues në Shqipëri, njihuni 
me qytetet ku temperatura arrin 43 °C

Pas një muaj pa asnjë vdekje, 
sot është regjistruar një vik-
timë. Nga 3316 testime të kryera 
kanë rezultuar pozitivë me Cov-
id19, 30 qytetarë, në këto bash-
ki: 14 raste në Tiranë, 4 në Elba-
san, 3 në Lezhë, 2 në Shkodër, 
nga 1 rast në Durrës, Kurbin, Ko-
rçë, Librazhd, Sarandë, Delvinë, 
Kuçovë.

Aktualisht janë 321 pacientë 
aktivë me COVID19 në të gjithë 

vendin. Pavarësisht përpjekjeve të 
mjekëve në spitalin Infektiv, nuk 
e ka fituar dot betejën një qytet-
ar 74 vjeç nga Kurbini, i cili nuk 
ishte vaksinuar ndaj Covid19. Vihet 
re një rritje e rasteve të pacientëve 
që kanë nevojë për trajtim spitalor. 
Aktualisht në Spitalin Infektiv po 
marrin trajtim të specializuar 17 pa-
cientë.Janë shëruar 8 qytetarë gjatë 
24 orëve të fundit, duke e çuar 
numrin e të shëruarve në 130,174 

që nga fillimi i epidemisë.
Statistika (28 Korrik 2021) 

Raste të reja ditore 30 
Të shëruar në 24 orë 8 
Të shtruar në spitale 17 
Humbje jete në 24 orë 1 
Testime ditore 3316

Testime totale 889,044 
Raste pozitive 132,952 
Raste të shëruara 130,174 
Raste Aktive 321 
Humbje jete 2,457

Situata me COVID-19/ Pas një muaji, 
regjistrohet 1 viktimë, 30 raste të reja

Numri i të diplomuarve 
me doktoraturë ka pësu-
ar rënie vitet e fundit si 
rrjedhojë e bllokimit të 

studimeve në këtë cikël nga sektori 
publik. Të dhënat e INSTAT trego-
jnë se tre vitet e fundit, 2018-2020, 
numri i personave që morën diplomë 
në doktoraturë ka pësuar rënie të nd-
jeshme me gati tre herë në raport me 
vitet 2015- 2017 (shih grafikun). Nga 
viti 2015 në vitin 2017 më shumë 
se 2060 persona morën diplomën e 
doktoraturës, ndërsa gjatë periud-
hës 2018-2020 e morën këtë diplomë 
vetëm 727 persona ose tre herë më 
pak se gjatë 2015-2017, periudha për 
të cilat ekzistojnë të dhënat zyrtare. 
Numri i doktorantëve ra vitet e fun-
dit për shkak se sektori publik vendo-
si që të mbyllë studimet në këtë cikël 
nga viti 2014-2020. Vetëm në 2020-
n, u rihap sërish e drejta e studimit. 
Universitet publike i mbyllën studi-
met në këtë cikël si pasojë e fluksit 
të lartë të diplomave, ku si rrjedhojë 
u rritën së tepërmi edhe plagjiaturat 
(deri në nivelet e lartë të administra-

tës publike).
Pas vitit 2011 dhënia e doktora-

turave u liberalizua, pasi përveç uni-
versiteteve shtetërore kjo e drejtë i’u 
dha edhe privatit. Në vitin 2019 IN-
STAT numëroi 346 doktorantë të pa-
punë. Kjo kategori në të cilën përf-
shihen edhe personat me PHD zunë 
0.2 për qind të totalit të të papunëve. 
Të dhënat mbi papunësinë sipas ni-
velit arsimor janë një pasqyrë e qartë 
e mospërputhjes së sistemit arsimor 
në vend me tregun e punës. Diplomat 
e arsimit të lartë më së shumti janë 
për ekonomi, shkenca shoqërore dhe 
juridik, teksa nevojat për punë janë 
në bujqësi dhe turizëm. Në të gji-
tha ciklet e studimet edhe doktoratu-
ra, dominojnë gratë të cilat zotërojnë 
dyfishin e diplomave. Numri i të di-
plomuarve në arsimin e lartë në vi-
tin akademik 2019-20 ishte afërsisht 
33 mijë studentë ndër të cilët vajzat 
përbënin 65,3 %. Edhe për doktoratu-
rat raportet gjinore janë të njëjta. Pe-
shën kryesore në diplomat e marra si-
pas fushave të studimit në arsimin e 
lartë, e zë ajo e shkencave të bizne-

sit, administrimit dhe ligjit për të dyja 
gjinitë. Gratë preferojnë të studiojnë 
dhe diplomohen më shumë në biznes, 
administrim dhe ligj (28,4 %), shënd-
et dhe mirëqenie (16,3 %) dhe art dhe 
shkenca humane (13,0 %). Ndërsa 
burrat preferojnë të studiojnë dhe di-
plomohen më shumë në biznes ad-
ministrim dhe ligj (29,3 %), inxhi-
nieri, prodhim dhe ndërtim (20,0 %), 
shëndet dhe mirëqenie (9,2 %). Mo-

deli ekonomik që Shqipëria ofron 
nuk kërkon fuqi punëtore më njohu-
ri të larta dhe aftësi të spikatura, tek-
sa precedentët se më shkollë të lartë 
përfundon kamerier ose ne call cen-
ter, po shtyjnë të rinjtë gjithnjë e më 
shumë të reduktojnë përshkallëzimin 
e njohurive.

Sociale

Pas vitit 2011 
dhënia e dokt-
oraturave u liber-
alizua, pasi përveç 
universiteteve 
shtetërore kjo e 
drejtë i’u dha edhe 
privatit.

2011

Presidenti vlerëson veprimtarë të shquar 
shqiptaro-amerikanë: Kontribute të 
spikatura në shërbim të kauzës shqiptare

Rreth 21 të mitur po vuajnë heqjen 
e përkohshme të lirisë në burgun e 
Kavajës. Ndërkohë dhjetra të tjerë 
janë të ekspozuar ndaj rreziqeve të 
ndryshme dhe trajtimit jo të duhur 
nga ana e Policisë së Shtetit.

 Arrestime jo korrekte, mbajtje 
për një kohë të gjatë në ambientet 
e paragurgimit, moskontakti me 
prindërit dhe psikologët, janë 
disa nga shqetësimet që Avokati i 
Popullit ka ngritur ndaj strukturave 
ligjzbatyuese.

“Në protesta fëmijët dhunohen, 
dhomat e sigurisë jashtë standarte-
ve, punonjësit e policisë nuk telefo-
nojnë prindërit për ti thënë që fëm-
ija jot po shoqërohet.”, u shpreh 
Ballanca.

Këto probleme janë të mbartura 
ndër vite dhe ende duket se nuk po 
gjendet vullneti i duhur për harti-
min e një karte për të drejtat e fëm-
ijëve.

“Kam 30 vite që them të njejtat 
gjëra. Kartën e të drejtave të fëm-

ijëve dhe një regjistër e bëjmë për 
një orë në kafe, s’ka pse zgjaten bu-
rokracitë.”, shprehet Vasilika Hysi.

Ndërkohë nga ana e Minis-
trisë së Drejtësisë dhe asaj të 
Brendshme, pranohen problema-
tikat duke argumentuar se punon-
jësit e policisë së burgjeve punojnë 
në kushte jo të përshtatshme pune, 
ndërsa për policinë e shtetit du-
het të ketë edhe seanca terapie nga 
psikologët për kontrollin e emo-
cioneve në një aksion.

Fëmijët përballë ligjit, të pambrojtur e të 
patrajtuar mirë, të njëjtat rekomandime prej 30 vitesh

Presidenti i Republikës Ilir 
Meta vlerësoi sot me anë 
të një ceremonie solemne 
tre veprimtarë të shquar 

shqiptaro-amerikanë për kontribu-
tet e tyre të spikatura në shërbim të 
kauzës shqiptare dhe forcimit të mar-
rëdhënieve të Shqipërisë dhe Kosovës 
me Shtetet e Bashkuara të Amerikës. 

Kryetari i Shtetit i akordoi De-
koratën “Nderi i Kombit”, z.Rex-
hë Xhaklit (pas vdekjes), me mo-
tivacionin “Në shenjë vlerësimi të 
merituar dhe mirënjohjeje për kon-
tributin e spikatur e shembullin e tij 
të rrallë në forcimin e lidhjeve his-
torike shqiptaro-amerikane, lartësimin 
e imazhit të popullit shqiptar e vler-
ave tona kombëtare në Shtetet e Bash-
kuara të Amerikës, si dhe ndaj human-
izmit, ndikimit e kontributit të tij të 
gjerë shoqëror.”.

Ndërsa me Titullin e lartë “Ka-
lorës i Urdhrit të Skënderbeut”, Pres-
identi Meta vlerësoi z.Skënder Uk-
peraj Perolli, me motivacionin: “Në 
shenjë vlerësimi dhe mirënjohjeje për 
kontributin e spikatur në forcimin e 
lidhjeve historike shqiptaro-ameri-
kane; me mirënjohje për lartësimin 
e imazhit të popullit shqiptar e vler-
ave tona kombëtare në Shtetet e Bash-
kuara të Amerikës.”;

si dhe z.Chrystopher Hyland, 
me motivacionin: “Në shenjë vlerësi-
mi për punën e palodhur në drejtim të 
përhapjes dhe lartësimit të vlerave më 
të mira të shqiptarëve. Me mirënjohje 
për kontributin e shquar në thellim-
in dhe konsolidimin e miqësisë mes 
Shteteve të Bashkuara të Amerikës, 
Shqipërisë dhe Kosovës”.

Në fjalimin e mbajtur me këtë rast, 
Presidenti Meta u shpreh: 

“Jam i lumtur, që jemi  sot së bash-
ku, në Institucionin e Presidentit të 

Republikës, për të vlerësuar tre per-
sonalitete shumë të veçanta, të cilët 
me punën dhe veprën e tyre i kanë 
shërbyer mbrojtjes së interesave tona 
kombëtare, njëkohësisht edhe forcim-
it të marrëdhënieve shqiptaro- ameri-
kane. Kontributi i tyre për zhvillimet 
demokratike në Shqipëri dhe ndihma 
e jashtëzakonshme për lirinë dhe pa-
varësinë e Kosovës, ka qenë e madhe 

dhe me tepër ndikim.
Miqësia me drejtuesit e institucion-

eve amerikane dhe me personalitete 
të ndryshme të Kongresit, Senatit dhe 
në të gjitha nivelet, ka qenë me ndi-
kim të madh për forcimin e miqë-
sisë dhe raporteve sa më të mira mes 
shqiptarëve dhe Shteteve të Bashkuara 
të Amerikës. Është kënaqësi e veçantë 
të vlerësojmë sot Rexhë Xhaklin, një 
personalitet i jashtëzakonshëm, që 
gjithçka të arritur me sakrifica në jetë, 
e vuri në funksion të lirisë së Kosovës 
dhe demokratizimit të Shqipërisë, në 
të mirë të shqiptarëve kudo që jeto-
jnë në rajon, si dhe për forcimin sa 
më të madh të lidhjeve dhe miqësisë 
shqiptaro-amerikane. E gjithë puna 
e Rexhës, Skënderit, por edhe e per-
sonaliteteve të tjera shqiptaro-amer-
ikanëve në Shtetet e Bashkuara të 
Amerikës, nuk do të kishte sukses 
nëse nuk do të kishim gjithashtu edhe 
shumë miq dhe dashamirës të mëd-
henj të kombit tonë në Shtetet e Bash-
kuara të Amerikës.”

Provimet e 
ngelësve/ Ministria 
e Arsimit nxjerr 
vendimin për 
maturantët, ja 
datat kur do të 
zhvillohen
Ministria e Arsimit ka publi-
kuar data e provimeve të Maturës 
Shtetërore, për nxënësit mbetës. 
Provimi i gjuhës së huaj do të zhvil-
lohet në datë 24 gusht, matematika 
në 31 gusht, ai i gjuhës shqipe dhe 
letërsisë në 27 gusht ndërsa lënda 
me zgjedhje në 3 shtator. Në njoft-
im theksohet se të njëtat data vle-
jnë dhe për Maturën Shtetërore Pro-
fesionale pa asnjë dallim. Provimet 
do të fillojnë në orën 10:00 dhe 
kohëzgjatja është 2 orë e 30 minu-
ta. Testimet do të zhvillohen duke 
zbatuar të gjitha masat anti-COV-
ID, ku në çdo klasë nuk lejohen më 
shumë 10-15 maturantë.

Promovoi i pari 
terapinë me plazma 
kundër COVID-19, 
vetëvritet mjeku 
Italian
Italia ka humbur një ndër mjekët 
më të mirë. Ish- pneumologu i spi-
talit të Mantovës, Giuseppe De Don-
no, është vetëvrarë në banesën e tij. 
54-vjeçari ishte i pari që promovoi 
kurën ndaj Covid-19 përmes trans-
fuzionit të plazmës hiperimune, ter-
apia kontroverse që përdor një pjesë 
të gjakut të pacientëve që kanë kalu-
ar koronavirusin. Trupi i pajetë i dok-
torit është gjetur nga disa familjarë. 
Nga të dhënat e para të shpërndara 
nga policia, duket se De Donno është 
vetëvarur. Ai kishte dhënë dorëheq-
jen nga spitali i Mantovas në ditët e 
para të qershorit, për t’u zhvendo-
sur si mjek bazë në Porto Mantova-
no. Akoma nuk janë të qarta rrethanat 
e vetëvrasjes, po ashtu edhe motivet. 
54-vjeçari jetonte me bashkëshort-
en dhe dy fëmijët. Qytetarë të shumtë 
kanë shprehur ngushëllimet e tyre për 
familjarët dhe vlerësuan punën e mje-
kut De Donno për shpëtimin e mijëra 
jetëve nga Covidi.

Skandali/ Fieri i 
pushtuar nga tymi i 
djegies së mbetjeve, 
pushtetarët nuk 
reagojnë
 Prej 24 orësh Fieri është mbytur 
nga tymi që lëshon djegia e mbe-
turinave. Siç shikohet edhe nga 
pamjet filmike, situata është drama-
tike. Ndërkohë që qytetarët pyes-
in nëse do mbajë njeri përgjegjë-
si për këtë katrastrofë që po ndodh 
në Fier.

Sociale

“Jam i lumtur, që jemi  
sot së bashku, në In-
stitucionin e Presidentit 
të Republikës, për të 
vlerësuar tre personal-
itete shumë të veçanta

Po, edhe unë i pashë pam-
jet e filmuara në një nga 
rrugët e Tiranës me pro-
tagonistë disa njerëz me 

dhe pa uniformë, që me kobure 
në dorë bërtisnin e shanin dhe që 
prezantoheshin se ishin Policia e 
Shtetit, teksa rrekeshin të nxirrnin 
nga një makinë e ndaluar drejtues-
in e saj, i cili një zot e di se përse 
nuk pranonte t’u dorëzohej atyre 
e zgjodhi të ikë. Iku dhe i la aty 
në mes të sheshit ashtu të mend-
erosur e të turpëruar prej paaftë-
sisë së tyre profesionale, aq sa 
nga hutimi e nervozizmi, iu sulën 
atij që gjetën më pranë, gazeta-
rit të televizionit “News 24” Er-
gys Gjençaj, i cili pati rastin që 
çdo gazetar profesionist do të don-
te ta kishte, të ndodhej në një ng-
jarje të pazakontë, e nisi të krye-
jë detyrën.

Ky është me pak fjalë përshkri-
mi i ngjarjes, prej nga ku po marr 
shkas të ndaj me ju lexuesit e mi 
disa vlerësime dhe opinione krejt 
personale, i shtyrë prej vullnetit të 
mirë për ta parë Policin e Shtetit si 
modelin e qytetarit në kryerjen e 
detyrës.

Së pari, asnjë motiv, asnjë ar-
sye apo shkak, asnjë rrethanë 
sado specifike që mund të jetë 
për shkak të natyrës së operacion-
it apo ndërhyrjes policore, nuk e 
përligj aktin e dhunës së policëve 
ndaj gazetarit.

Policët vërtetë ishin në detyrë, 
por në detyrë ishte edhe gazetari. 
Detyrat e tyre, edhe pse të ndrys-
hme, nuk janë në anët e kundërta 
të barrikadës. Madje janë skalione 
në të njejtin front.

Urdhëri i shenjtë i detyrës, kodi 
i përgjegjësisë për pērmbushjen e 
misionit i urdhëron të dy palët.

Por, nëse policët e ngjarjes në 

fjalë e humbën betejën e tyre në 
sfidën për t’u shfaqur si qytet-
arēt model, siç duhet të jenë në 
fakt, gazetari në pozicionin e vet 
të qytetarit, iu dha policëve mod-
elin e tyre të munguar jo vetëm 
prej përgjegjësisë individuale, por 
edhe prej modelit të shefit. 
 
Së dyti, cilado të ketë qenë detyra 
e tyre në atë zonë të qytetit, nuk 
mund të pranohet dhe as të justifi-
kohet rrugaçëria e sjelljes, fjalori 
i njejtë me atë të njerëzve ordin-
erë e të pakulturuar dhe konfuzio-
ni i veprimeve që vetëm veprime 
policore prej profesionistësh nuk 
ishin.

Policia nuk bërtet. Special-
istët e policisë nuk shkojnë në 
një operacion policor me duar në 
xhepa dhe ata nuk i luten objektit 
që kanë në ndjekje “hape derën”. 
Polici i Shtetit bën detyrën, zbaton 
ligjin dhe mbron nderin e shtetit.

Së treti, është e pafalshme 
mungesa e profesionalizmit. Kon-
fuzë, të paqartë, psikologjikisht 
të tensionuar dhe nervozë e mad-
je edhe të përfshirë nga pani-
ku, ata nuk e dinin as se ke duhej 
të ndalonin dhe as se si duhej ta 
ndalonin.

Pra ishin të papërgatitur dhe 
kjo i çoi nga njëri gabim në 
tjetrin e gabim pas gabimi deri në 
gafën e ndalimit të dhunshëm e të 
papërligjur të gazetarit.

“Leximi” me paanësi dhe pa 
emocion i ngjarjes na rikthen edhe 
një herë tek raporti i policit me 
qytetarin dhe anasjelltas.

Për shumë arsye, edhe person-
ale disa prej tyre, kur është fjala 
për të gjykuar nga pozita e qytet-
arit veprimet apo mosveprimet e 
policisë, unë jam ndër ata që gjith-
monë bëj shumë kujdes që prej 

rastit, të mos përgjithësoj e të mos 
përfshij të tërën

Sepse e njoh Policinë e Shtet-
it shumë mirë dhe e di që në rra-
dhët e saj shërbejnë heronj të 
vërtetë, profesionistë të zotë, qyte-
tarë të devotshëm dhe të sakrificës 
deri në flijim nëse e do përmbush-
ja e detyrës, zbatimi i ligjit, mbro-
jtja e rendit dhe e jetës së qytet-
arit. Madje të tillë janë shumica. 
Por kjo ndjesi dhe ky nderim nuk 
mund të më bëjë të mos ndjej nev-
eri për atë “policin tjetër”, për atë 
që bërtet sepse nuk di të flasë, që 
fyen, ofendon dhe sillet si i fortë ( 
sinonimi i rrugaçit!), sepse nuk e 
di çfarë është edukata, që dështon 
në kryerjen e detyrës, sepse është 
i paaftë.Ky njeri nuk është Polici i 
Shtetit dhe nuk e meriton të mbajë 
uniformën e shenjtë. 

E kam shkruar edhe më parë 
dhe po e përsëris se shoqëria, pub-
liku i ka deleguar policisë mo-
nopolin e përdorimit të forcës 
vetëm në interes të tyre dhe në atë 
masë sa për të mbrojtur të drejtat 
e tyre. Përdorimi i forcës në bazë 
të doktrinës së forcës minimale, 
absolutisht të domosdoshme dhe 
proporcionale, përbën një nga 
kriteret që mund të ndërtojë ose të 
gërryejë e rrënojë besimin publik.

Mirëpo, ndërsa për të fituar dhe 
merituar besimin e publikut poli-
cisë i është dashur edhe të sakri-
fikojë, rrënimin e sjell edhe një 
rast i vetëm.

Prandaj, përveç njohurive “ex 
cathedra”, agjentëve dhe të gjithë 
atyre që çertifikohen të shërbejnë 
në Policinë e Shtetit, nuk u mëso-
het në praktikë ajo që quhet “hig-
jena shoqërore”, çka do të thotë 
një formim moral i palëkund-
shëm për organizatën elitë në të 
cilën do të bëjnë pjesë, një çerti-

fikim jo vetëm i dijes, por edhe i 
të sjellurit, një edukim me normat 
e jetës së qytetëruar të përditshme 
deri në stabilitetin shpirtëror dhe 
financiar të personit dhe famil-
jes së tij.

Rasti që citova në krye të 
shkrimit dhe prej nga mora shkas 
të shkruaj këto rradhë, nuk është 
për fat të keq një dukuri e rrallë. 
Përkundrazi, arroganca, brutal-
iteti, dhuna në shkelje të ligjit dhe 
mungesa e respektit për uniformën 
janë sendërtimi i modelit që ofron 
politika, qeverisja, drejtuesi, titul-
lari, udhëheqësi.

Ndaj e keqja dominon në rrugë 
edhe pse është periferike në rra-
dhët e policisë.

Mirëpo kjo e vërtetë nuk mund 
dhe nuk duhet të na shtyje sa ta 
pranojmë të keqen që na vjen prej 
rrugës. 
Shoqëritë qytetare e kanë zgjidhur 
me kohë dilemën e anës që duhet 
të zgjedhin. Ne me sa duket, kemi 
ende edhe shumë rrugë për të 
bërë me shpresën se një ditë do të 
mund të jemi shoqëri qytetare.

 Jo vetëm dhuna ndaj gazeta-
rit por edhe dhuna ndaj çdo qyte-
tari, cilido qoftë statusi i tij social 
dhe ligjor, nuk do të mund të mar-
rë fund nëse ne nuk e kultivojmë 
e nuk e bëjmë tonën institucionin 
e ndjesës, si shenjën e parë të qa-
sjes qytetare ndaj vetes dhe ndaj 
shtetit.

Drejtori i Policisë së Shtet-
it duhet të dalë dhe t’i kërkojë nd-
jese gazetarit të lënduar dhe të 
fyer publikisht. Mandej duhet t’u 
thotë qytetarëve se cili është qën-
drimi i organizatës që ai drejton 
pēr rastin që po referoj dhe se 
sa funksional është institucioni 
i ndëshkueshmërisë, meqë pan-
dëshkueshmëria është shndër-
ruar në mënyrë jetese ndër ne 
shqiptarët. 

Polici i Shtetit duhet të jetë 
qytetari model i vendit tim, Poli-
cia e Shtetit duhet të shndërrohet 
në krenarinë tonë.

 Çdo qytetar shqiptar dhe 
çdo qytetar i huaj që vjen në 
Shqipëri, duhet të gjejë tek 
polici shqiptar përfaqësuesin 
dinjitoz, të kulturuar dhe me 
integritet, duke filluar që me 
uniformën e paraqitjen e tij të 
jashtme dhe deri tek etika dhe 
kultura e komunikimit, sepse 
siç e ka thënë policologu italian 
Luixhi Mone, “nuk ka simbol më 
të drejtpërdrejtë se uniforma që të 
jep mundësinë e leximit të shtetit, 
dhe nuk ka profesion më të plotë 
se polici që të imponon gjykim 
për institucionin”.

Polici, Gazetari 
dhe Urdhri i Detyrës

Nga Luan Rama

Komente & Opinione

Asnjë motiv, asnjë 
arsye apo shkak, asnjë 
rrethanë sado speci-
fike që mund të jetë 
për shkak të natyrës 
së operacionit apo 
ndërhyrjes policore, 
nuk e përligj aktin e 
dhunës së policëve 
ndaj gazetarit

Policët vërtetë ishin 
në detyrë, por në de-
tyrë ishte edhe gaze-
tari. Detyrat e tyre, 
edhe pse të ndryshme, 
nuk janë në anët e 
kundërta të barrikadës. 
Madje janë skalione në 
të njejtin front

Raporti përfundimtar i OS-
BE-ODHIR për zgjedh-
jet e 25 prill-it hapi de-
batin në Shqipëri se cfarë 

prodhuan zgjedhjet parlamenta-
re. Për opozitën demokratike raporti 
provoi se zgjedhjet e 25 Prill-it ishin 
një ‘masakër elektorale’, ku vetë 
rekomandimet e OSBE-ODHIR 
flisnin qartë për një problematikë 
serioze që qëndron larg funksionimit 
të një shteti demokratik.

Mos garantimi i votimit të fshe-
htë dhe të lirë, blerja e votave si 
dhe keqpërdorimi i administratës në 
funksion të pushtetit tregojnë qartë 
që në Shqipëri ekziston një regjim 
autoritar kleptokratik, i cili përdor 
zgjedhjet për fasadë demokratike 
dhe legjitimitet të një pushteti, i cili 
ka kapur shtetin dhe nuk mund të 
largohet prej tij.

Për mazhorancën e PS-së vlerësi-
mi i raportit bëhet në sensin pozitiv 
dhe konsiderohet arritje e demokra-
cisë. Dhe kjo nuk mund të ishte 
ndryshe kur regjimi i Rilindjes qev-
eris në botën virtuale të krijuar prej 
tij, kur propaganda dhe media e ka-
pur përpiqen të tregojnë se sa i do-
bishëm dhe i pranueshëm është ky 
pushtet.

Në fakt raporti i OSBE-ODHIR 
nuk është një vendim gjykate që 
çmon dhe vlerëson procesin e zg-
jedhjeve në çdo shtet anëtar të or-
ganizatës së OSBE-së. Ai ftohet nga 
qeveria dhe autoritetet e vendit dhe 
me gjuhë të matur bëjnë vlerësimet 
e tyre. Problematika e gjetur si dhe 
rekomandimet e tyre shërbejnë për 
të orientuar shtetet dhe komunite-
tin ndërkombëtar për qëndrimin që 
duhet të mbajnë ndaj regjimeve të 
ndryshme dhe legjitimitetin e insti-
tucioneve të zgjedhura. Janë shtetet 
sovrane dhe institucionet e tjera të 
lidhura me vendin, të cilat duhet të 
mbajnë qëndrimet e tyre, qëndrime 
të cilat varen nga shumë faktorë 
politikë, situata gjeopolitike, inte-
resat e momentit apo ruajtja e sta-
bilitetit të pranuar, si një element 
funksional.

Problemet e demokracisë së një 
vendi i takojnë shoqërisë dhe po-
pullit që ka pranuar sistemin poli-
tik të qeverisjes së tij. Ai duhet të 
mbrojë atë kontratë sociale të ven-
dosur midis tij dhe qeverisjes së 
grupimeve politike që vijnë në pu-
shtet. Shqipëria si një vend pa ek-
speriencë demokratike është e pri-
rur t’i përshtatet pushtetit politik, 
liderit të tij dhe nuk ka kulturën të 
mbrojë çdo të drejtë dhe liri që i ta-
kon, e cila është e lidhur pazgjidh-
shmërisht me funksionimin e institu-
cioneve demokratike, shtetin ligjor, 
ndarjen dhe balancën e pushteteve e 
deri në kërkesën e saj legjitime për 
transparencë dhe llogaridhënie.

Në kushtet e Shqipërisë, kur 
shteti është i kapur dhe pushteti i 
pakontrolluar, shqiptarët e kërko-
jnë shpëtimin ndaj të keqes nga 
opozita dhe nga reagimi i ndërkom-
bëtarëve. Opozita në Shqipëri është 
një forcë reale, e cila ka evidentu-
ar para opinionit publik instalimin 
e regjimit, korrupsionin dhe lidh-
jen e politikës me krimin e or-
ganizuar, ka marrë përsipër ak-
sionin opozitar për protesta dhe 
sensibilizimin e opinionit publik 
ndërkombëtar duke u larguar edhe 
nga Parlamenti.

I vetmi ‘mëkat’ i opozitës është 
se sillet brenda standardeve perën-
dimore kundër një regjimi autokra-
tik anadollak lindor, i cili mbijeton 
vetëm me forcën e lobizmit dhe 
klientelizmit të tij pragmatik. Kon-
tradikta midis padurimit të popullit 
për ndryshim, varfërisë së madhe, 
largimit masiv të shqiptarëve, etj., 
me sjelljen e opozitës për të qenë 
e pranueshme dhe e përgjegjshme 
për të ardhmen e vendit, e vënë 
këtë të fundit nën përgjegjësinë e 
veprimeve të pamjaftueshme për të 
sjellë ndryshimin.

Por opozita nuk mund të sjellë 
dot ndryshimin në qoftë se ajo 
nuk krijon një front të madh pop-
ullor, ku populli duhet të jetë ele-
menti kryesor i lëvizjes. Ajo duhet 
ta kuptojë që rëndësia e rivendos-
jes së demokracisë në vend du-
het të fitojë ndaj thirrjes së përsërit-
ur të ndërkombëtarëve për stabilitet. 
Kjo do të jetë edhe beteja e saj e ard-
hshme. Këtu do të provohet dhe lid-
ershipi i saj.

Faktori ndërkombëtar në Shqipëri 
është komod me çdo regjim që vjen 
nëpërmjet votës së lirë dhe vull-

netit të popullit. Për aq vëmendje 
që ata kanë për një vend të vogël 
si Shqipëria ata pëlqejnë që të mos 
kenë të panjohura dhe të ruhet ai sta-
bilitet i krijuar dhe të mos kenë va-
tra tensioni. Për sa kohë që popul-
li Shqiptar nuk ngrihet në mbrojtje 
të regjimit të tij demokratik si gjithë 
revolucionet demokratike me ‘ng-
jyrë’ të Europës Lindore, vëmendja 
e tyre do të jetë minimale.

Në mungesë të reagimit popullor, 
në vëmendje të ndërkombëtarëve do 
të mbetet figura e artistit-demokrat 
Edi Rama, që drejton në bash-
këqeverisje me popullin, që është 
popullor në ERTV dhe Facebook, që 
pikturon zyrën e tij dhe është i gat-
shëm të shërbejë për çdo problema-
tikë ‘pastrimi’ që kërkon perëndimi. 

Ata e kuptojnë situatën e rëndë në 
Shqipëri, por mënyrën e ndryshim-
it e shikojnë me mjete institucion-
ale, si dhe reformës në drejtësi që 
do të realizojë rikthimin e shtetit lig-
jor dhe vënien para përgjegjësisë të 
politikanëve të korruptuar.

Por a mundet të funksionojë një 
drejtësi e pavarur brenda një regji-
mi autoritar dhe kleptokratik? Është 
njësoj sikur të transplantosh një or-
gan të ri brenda një trupi të mbushur 
me metastaza. Pa rregulluar sistemin 
demokratik të gjitha reformat e tjera 
do të mbeten si fasadë për një reg-
jim që tashmë e ka përcaktuar të ar-

dhmen e tij.
Zgjedhjet e 25 Prilli-it nuk arri-

tën ti japin fund krizës politike në 
Shqipëri. Polarizimi politik është rri-
tur më shumë, shpresa për ndryshim 
gjithmonë e më e pakët. Akumulimi 
i urrejtjes ndaj një regjimi të korruptu-
ar gjithmonë e më i madh. Në këtë ud-
hëkryq të gjithë kërkojnë të luajnë pro-
tagonistin.

Mazhoranca luan që të bëjë fajtore 
opozitën dhe ashtu të nëpërkëm-
bur prej saj i ofron bashkëqeveris-
jen; opozita po përcakton veprim-
in politik por nuk e di sa larg dhe sa 
i pranueshëm duhet të jetë aksioni 
i saj; ndërkombëtarët që menaxho-
jnë krizën ex-katedra dhe duke parë 
nga e ardhmja, herë duke dekurajuar 
e goditur opozitën që të mos bëhet 
shumë revolucionare e herë duke mo-
tivuar drejtësinë që të përpiqet të funk-
sionojë.

Peshqit e vegjël të kapur nxisin 
vetëm entuziazmin e turmës por nuk 
arrijnë të kthejnë besimin në funksion-
imin e shtetit ligjor, të kapur tashmë 
nga regjimi. Tolerimi i një regjimi dhe 
mbajtja në këmbë e tij për hir të një 
axhende të përcaktuar sic janë refor-
mat, tregon se kjo lloj diplomacie 
është shumë sipërfaqësore dhe pa-
sojat mund të jenë shumë të rën-
da për perspektivën perëndimore të 
Shqipërisë.

Ajo që është thelbi i krizës është 
funksionimi i shtetit demokra-
tik, problem ky që nuk zgjidhet 
vetëm nga partitë politike dhe as 
nga ndërkombëtarët por vetëm nga 
populli shqiptar.

Ndryshe do të mbetemi peng i 
një regjimi që lajtmotiv të tij do të 
mbajë : ‘O zot sa idiotë që ishin që 
luftonin për demokraci!’

Kush duhet ta mbrojë 
demokracinë në Shqipëri

Nga Agim Nesho

Komente & Opinione

Kjo nuk mund të ishte 
ndryshe kur regjimi i 
Rilindjes qeveris në 
botën virtuale të krijuar 
prej tij, kur propagan-
da dhe media e kapur 
përpiqen të tregojnë 
se sa i dobishëm dhe i 
pranueshëm është ky 
pushtet

Në fakt raporti i OS-
BE-ODHIR nuk është 
një vendim gjykate 
që çmon dhe vlerëson 
procesin e zgjedhjeve 
në çdo shtet anëtar të 
organizatës së OS-
BE-së

Zgjedhjet e 25 Prilli-it 
nuk arritën ti japin 
fund krizës politike në 
Shqipëri. Polarizimi 
politik është rritur më 
shumë, shpresa për 
ndryshim gjithmonë e 
më e pakët

Ndamja

Tash ti po hikën! oh se çfarë shkretije
 po m’len në zêmër!
Sa shpejt u-vdarë ah parajs lumtunije!
Rrjedhin tash rishtaz lotet e trishtimit.
M’i terë të buza
 e thatë era e prendimit...

Kulturë

100 vjet nga lindja e Arshi Pipës/ “Kur Arshi Pipa vizitonte Elbasanin (19 korrik 1992) dhe unë, 
gazetarja fare e re, mbaja shënime. Ende mbaj shënime prej tij! E nderuar që e kam takuar, nuk 
ishte kohë smart-ësh e pararacësh, por e kam shënuar si ngjarje të jetës sime.” – është kjo kujtesë 
e shkrimtares Flutura Açka, për një ngjarje të rëndësishme të asaj kohe. Pipa kthehej në atdhe, 
pas rënie së diktaturës dhe ekzilit të gjatë, dhe ja ku ishte përballë auditori në një qytet historik 
për arsimin, siç ishte Elbasani. Pas kësaj kujtese fletë të shkëputura nga gazeta “Fjala e lirë”, një 
nga gazetat e para, të pavarura shqiptare, sjell kronikën e takimit të Pipës, në një audiencë të gjerë 
njerëzish, me studentë, mësues e pedagogë, por dhe një takim më intim në Universitet.

Shkrimtarja tregon ‘92-in
Intervista e parë e Arshi Pipës, 
foli për Kadarenë dhe Agollin

Kur Arshi Pipa vizitonte Elbasanin 
(19 korrik 1992) dhe unë, gaze-
tarja fare e re, mbaja shënime. 
Ende mbaj shënime prej tij! E 
nderuar që e kam takuar, nuk ishte 

kohë smart-ësh e pararacësh, por e kam shënu-
ar si ngjarje të jetës sime.” – është kjo kujtesë 
e shkrimtares Flutura Açka, për një ngjarje të 
rëndësishme të asaj kohe. Pipa kthehej në atdhe, 
pas rënie së diktaturës dhe ekzilit të gjatë, dhe 
ja ku ishte përballë auditori në një qytet historik 
për arsimin, siç ishte Elbasani. Pas kësaj kujtese 
fletë të shkëputura nga gazeta “Fjala e lirë”, një 
nga gazetat e para, të pavarura shqiptare, sjell 
kronikën e takimit të Pipës, në një audiencë të 
gjerë njerëzish, me studentë, mësues e peda-
gogë, por dhe një takim më intim në Universitet. 
Këtë takim ka memorizuar, si artfakt, shkrimtar-
ja Açka ku profesori, është ndalur në tri çështje 
të rëndësishme: gjuhën, letërsinë dhe momentin 
politik të vendit, siç ishin pritja e zgjedhjeve të 
26 korrikut 1992, duke u ngritur dilemma e mad-
he: : A do t’i japë populli shqiptar shqelmin e 
fundit komunizmit më 26 korrik?

“Ditën e dielë, në orën 11.00 në pallatin e 
sportit, u organizua takimi me shkrimtarin e 
shquar të letërsisë shqiptare Arshi Pipa” – është 
njoftimi, në kolanën e rëndësishme të gazetë, 
kushtuar një vëmendje të posaçme këtij takimi, 
gjë e rrallë për kohën. Fjala e Pipës u riprodhua, 
siç pohohet në gazetë, të regjistruar me magne-
tofon, si pyetjen dhe përgjigjet e prof. Pipës. 
Titulli kryesor është: “Dy takime me prof. 
Arshi Pipa”, ndërsa Pipa e nis fjalën e tij: “El-
basani është një qytet me një histori të lashtë, 
një qytet historic, që i ka dhënë shumë kulturës 
shqiptare, një qytet që ka qenë baza e arsimit, 
fillor më parë pastaj i mesëm. Mes të tjerash 
Pipa kujon se me themelimin e shkollën Nor-
male u hdodhën bazat e arsimit, ku ishin 
mjaft dijetarë e patriot. “Si arsimtar gjen-
dem në një mbledhje mendoj të përfshirë 
nga mjaft student dhe njerëz të interesuar 
për kulturën shqiptare. Pra, e ndjej veten 
në një farë mënyrë si në shtëpinë time”.

Takimi është pasqyruar e botuar në 22 
korrik, dhe duke iu përgjigjur interesit të 
medias dhe auditorit, Pipa sjell mendi-
min e tij për dy shkrimtarët më të njohur 
në vend, Kadarenë dhe Agollin, që secili 
kishte krijuar ndaras, nga “detyrat” poli-
tike, gjatë kohës së regjimit, duke iu refer-
ur dhe raportit të tyre më pushtetin. Sigur-
isht në çështjen e gjuhës, ne sot, e kemi në 
dorë librin “Gjuha e stalinizmit”, një libër 
brilant, dhe mjaft delikat që i kundërvi-
het sistemit të standardit gjuhësor, por në 
atë kohë, Pipa nuk mund të linte jashtë 
vëmendjes pikërisht këtë çështje. Ai u tre-
gua kritik në fjalën e tij, sa i përket shqipe 
së njësuar, dhe vendimeve të Kongresit të 
Drejtshkrimit të Gjuhës Shqipe në vitin 
1972, për të cilën Pipa shprehet se “në gju-
hën e njësuar nuk është futur as pesë për 
qind e shqipes”, dhe se ajo është formuar 
sipas një “recete staliniste”.

Shkrimtarja për gazetën “standard” le-
jon publikimin e këtij takimi, të pasqyru-
ar në artikullin e gazetës “Fjala e lirë”, së 
bashku me poezinë dedikuese Açka ka shkruar. 

PËR GJUHËN E NJËSUAR
Çështjen e gjuhës e fillova si një çështje 

madhore. Si të anulohet kjo gjuhë, e cila është 

punuar 
kushedi se sa vite me radhë. Kjo nuk mund të 
bëhet. Kjo gjuhë siç është, e mirë, e keqe, do 
të vazhdojë ashtu siç është. Drejtshkrimi i gju-
hës shqipe u bë me dekret, u nxor me dekret, 
proceduar me dekret, pa pyetur të interesuarit, 

ose duke u bërë sikur pyetej i interesuari. 
Këtu nuk ka më komedira. Them kjo është 
gjendja me të ashtuquajturën gjuhë e njësu-
ar, e cila nuk është e njësuar. Kjo gjuhë, 
e cila është futur në qarkullim, nuk është 
gjë tjetër, e përsëris, veçse një toskërishte 
e rafinuar, domethënë e pasur me format 
fonetike, morfologjike, sintatike, gjithash-
tu me leksik, në fjalor. Por duhet të dini 
diçka, dhe unë po e theksoj, kur themi një 
gjuhë të njësuar, nënkuptojmë një gjuhë, e 
cila kur është në bazën e saj strukturale, 
në gramatikë, ka trajta të atilla që janë të 
përbashkëta në të dyja gjuhët.

Kjo nuk është e vërtetë. Unë kam 
shkruar një libër për këtë punë. Unë kam 
bërë statistika dhe statistikat e mia, të cilat 
mund të jenë ndofta pak të gabuara, por 
në përgjithësi janë të drejta, 5 për qind, as 
5 për qind e gramatikës shqipe nuk është 
futur në gjuhën e njehsuar, domethënë, 
pjesa tjetër e tëra është toskërishte. I janë 
marrë gegërishtes disa forma gramatiko-
re, të cilat nuk ekzistonin në toskërishte. 
Për shembull, ato që quhen terma geg-
nisht: shpues, sulmues. Këto nuk i kishte 
toskërishtja. Është marrë prapë prapasht-
esa -uesh: i shpueshëm, i sulmueshëm, i 

durueshëm. Edhe kjo nuk është në toskërishte, 
edhe kjo është gegërishte, edhe kjo është e mar-
rë. Janë marrë edhe disa gjëra të tjera, me të 
cilat është pranuar toskërishtja. Mirë që është 
bërë kjo punë. Natyrisht, kemi të bëjmë me një 
shqipe me dy dialekte, që do të duhet ta forco-

jnë njëra-tjetrën. Por për shembull, diçka e cila 
mungon dhe e cila është një shkallë shumë e 
rëndësishme në gjuhën, me fjalë të tjera, pas-
kajorja që ju e dini, kjo i mungon toskërishtes.

Kjo për shembull, mund të merrej nga 
gegërishtja, mund të futej në përdorim sikurse 
u futën siç ju thashë këto fjalët që mbarojnë 
me -ues ose me -uesh. Kjo nuk u bë. Me një 
fjalë, mënyra se si është njësuar kjo gjuhë i 
përngjason mënyrës se si njehsohet kalorësi 
me kalë. Ka qenë edhe një gjë tjetër, një tra-
jtim i gjuhës, i cili ka qenë jashtëzakonisht 
parsial, saqë njeriu habitet kur e sheh këtë gju-
hë në pikëpamje shkencore. Albanologët këtë 
gjuhë nuk e pranojnë, sepse është një gjuhë e 
bërë jo në baza shkencore të vërteta. Kjo gjuhë 
është gjuhë e cila u rregullua dhe u sajua me 
një recetë e cila është staliniste, është parë nga 
ç’ka thënë Stalini.

Kulturë

Janë gjendur para portës me hekura të 
Ministrisë së Kulturës, por përballja 
me refuzimin ka acaruar situatën. Kanë 
qenë aktivistët e Aleancës për Mbrojtjen 
e Teatrit, të cilët kanë kërkuar të dorëzo-

jnë sot pranë MK, kërkesën për nisjen e nisjen e 
procedurave për rikthimin e pronës, pasuria Nr. 
1/241  me  emërtimin  “Teatri Kombëtar”, për 
sipërfaqen prej 5.522,7 m2, nga Bashkia Tiranë 
te Ministria e Kulturës.

Por dera është bllokuar me shul, duke mos le-
juar 22 akvistët, të cilët kanë lëshuar firmën për 
këtë kërkesë, dhe për pasojë mos protokollimin e 
dokumentit. Në fakt, duket e habitshme kjo frikë 
e ministrisë së kulturës për pasur një ballafaqim 
të tillë, pas vendimit të Gjykatës Kushtetuese, e 
cila ka arsyetur se prona e Teatrit duhet t’i kalojë 
sërish Ministrisë. Ministrja, apo më mirë Marga-
riti duhej t’i gëzohej këtij fakti, por duket qartë e 
kundërta presioni që ajo mund të ketë pas-
ur nga pushteti, që ia kanë rrasur ndër duar. 

Për këtë akti, Edmond Budina është 
shprehur se “ky është shtet fashist, 
përderisa nuk lejon disa artistë të dorëzo-
jnë një kërkesë në Ministrinë e Kulturës”

Në kërkesën e tyre aktvistë, e ar-
tistë për Mbrotjen e Teatrit ndalen ndër 
të tjera, në faktin se “çdo përpjekje nga 
ana e kësaj ministrie për të mos ekzeku-
tuar Vendimin Nr.29 datë 02.07.2021 të 
Gjykatës Kushtetuese, do konsiderohet si 
veprim me dashje për pengimin e ekzeku-
timit të një vendimi gjykatë, veprim i cili 
në referim të dispozitave ligjore sanksionohet 
si vepër penale.” Rojet i thanë përfaqësuesve të 
aleancës se kishin marrë urdhër nga lart për të 
mos i lejuar të hynin bernda. Kjo ngjalli revoltë 
dhe indinjatë tek aktorët dhe përfaqësuesit e 
Aleancës për Mbrojtjen e Teatrit. Pas dyerve 
me hekura të Ministrisë është bashkuar edhe 
Neritan Liçaj, aktori i Teatrit Kombëtar i cili 
qartazi, pengohet nga policia për të dorëzuar 
në Ministrinë e Kulturës kërkesën nga Aleanca 
për Mbrojtjen e Teatrit drejtuar Ministres për të 
zbatuar vendimin e Gjykatës Kushtetuese

Pas këtij incidenti Aleanca deklaroi se do 
ta depozitonte sot kërkesën me postë, ndërsa 
përfaqësuesja ligjore e Aleancës paralajmëroi 
publikisht ministren se do të ketë një kallzim 
penal në SPAK ndaj saj.  

Kërkohet
Nisjen e procedurave për RIKTHIMIN e 

pronës, pasuria Nr. 1/241  me  emërtimin  “Te-
atri Kombëtar”, për sipërfaqen prej 5.522,7 m2, 
nga Bashkia Tiranë te Ministria e Kulturës;

 Marjen në dorëzim nga ana e Ministrisë 

ARSHI PIPA PËR ISMAIL KADARENË
Kjo pyetje më bëhet gjithnjë dhe është pak 

e vështirë nga ana ime të përgjigjem, për arsye 
sepse kam pasur një polemikë, sikurse e dimë, 
me Kadarenë dhe nuk mundem në një seancë të 
tillë të flas gjerë për Kadarenë. Kadareja është 
një shkrimtar i madh. Kadareja ka shkruar diç-
ka që do të mbetet njësoj, megjithëse një pjesë 
e saj nuk do të mbetet, pasi ai kur shkruan nuk 
shkruan për shqiptarët zakonisht, por ka par-
asysh publikun e huaj, do ta bëjë interesante 
Shqipërinë, duke e ekzagjeruar dhe përdorur ca 
teknika grotesku, si komiken e sidomos ekzag-
jerimin. Këto, natyrisht, janë interesante për 
botën e huaj, se thonë ata si është e mundur 
që kjo Shqipëri, përballë Italisë në detin Adri-
atik, të ketë të tilla absurditete. E me një fjalë 
e tërheqin lexuesin e huaj. E natyrisht kjo nuk 
është e mirë për kombin shqiptar, se e paraqesin 
të prapambetur. I prapambetur është, por jepet 
më i prapambetur se ç’mendohet. E me një fjalë, 
kjo punë që ka bërë Kadareja është pozitive, në 
radhë të parë për sa i përket rëndësisë artistike. 
Ai është një shkrimtar shumë i mirë. Po pastaj 
ai mori një rrugë tjetër. Erdhi një kohë kur ai u 
vu në shërbim të partisë. Në shërbim të partisë 
ka qenë edhe kur filloi, por atëherë ishte çilimi, 
dhe si të thuash, këto kurajo i shkroi me fajet e 
çiliminjve dhe mund t’i falen. Por në një kohë 
ai u bë zëdhënësi i komunizmit shqiptar, duke 
përfytyruar në romanet e tij me Enver Hoxhën, 
duke i dhënë një zgjidhje disa problemeve, në 
mënyrën se si i trajtoi, që i përshtaten botëkupti-
min Stalinist. Unë kam bërë një studim të gjithë 
veprës së tij, për ato të botuara të gjatë asaj kohe.

Titulli i tij është “Fenomeni Kadare – nga 
subversion në komunizëm”. Ai u nis si një sub-
versive, si një njeri i cili donte të shkatërronte si 
të thuash këtë pëlhurë të shoqërisë të asaj kohe. 
Këtë e ka bërë me nxit. Dhe ajo që ka bërë ai 
mund të quhet, me një fjalë, zgjidhje disiden-
te. Por më vonë kjo disidencë e tij fatkeqësisht 
shkau dhe ai ishte po vetë që i ka kushtuar ro-
mane që nga “Dimri i Madh”, pastaj në romanet 
e tjera që botoi më pas me “Prillin e thyer”, për-
jashtuar veprën e tij “Pashallëqet e mëdha”.

E me një fjalë u bë konformist, pranoi 
botëkuptimin stalinist dhe u bë zëdhënës i kul-
turës shqiptare në botën e huaj. Kjo është ana 
negative e tij. Unë e vura në dukje edhe këtë anë, 
e mendova se si kritik letrar unë të them të mirën 
dhe të keqen, plusin dhe minusin. Por ai e mori 
jangilesh këtë kritikë timen dhe u përgjigj men-
jëherë dhe tash e kam të vështirë të flas për këtë 
çështje, sepse kjo më përket vetëm mua, ka të 
bëjë vetëm me mua. Kaq kisha për këtë problem.

PËR DRITËRO AGOLLI
Sa për Dritëro Agollin, ju them se ato vjershat 

e tij të para kanë qenë vjersha të mira dhe kishin 
dellin proletar brenda, por poezia nuk matet me 
ideologji. Në qoftë se ka diçka që nuk matet me 
ideologji, është pikërisht arti. Pastaj ai u vu në 
shërbim të ideologjisë komuniste dhe kjo e rrëzoi 
nga vlerat e mëparshme dhe u bë pak a shumë 
si Kadareja, një zëdhënës i Enver Hoxhës dhe e 
humbi dhe atë dhuratë që kishte prej antyre. Se në 
punën e letërsisë dhe artit në përgjithësi duhet të 
kuptojmë atë që është shumë e rëndësishme: “Arti 
nuk del vetëm nga logjika, ka të bëjë me logjikën 
vërtet, por arti e ka burimin e vet në pamjen e lirë, 
shpërthen nga fundi i shpirtit, nga zemra, dhe kjo 
që del nga zemra shprehet me metafora.

Artisti, i cili për vetë familjaritetin e tij që 
ka me artin, priret natyrshëm nga një paraqit-
je e realitetit tonë, të tillë që nuk është ajo e 
zakonshmja, por është diçka që e pasuron të 
zakonshmen, bile duke dalë jashtë hullisë në 
të cilat zhvillohet vetëm letërsia. Kështu ngjet 
pastaj në këtë prodhim që ai bën, pra të thellat 
e shpirtit e ndërrojnë natyrën e tyre dhe marrin 
tjetër personalitet. Kanë një fenomen psikolog-
jik, pësojnë një fenomen patologjik, e dinë 
vetëm se janë në rrugë të gabuar, ata bëjnë atë 
që gjykojnë, por ata shkojnë poshtë e më posh-
të. Në këtë mënyrë ata humbin ispiracionin, 
humbin rëndësinë, origjinalitetin e tyre që kish-
in më përpara dhe këtu dallohen në shkrimtarë 
të mirë apo të dobët. Kjo ishte me pak fjalë.

Janë gjendur para portës me hekura të Ministrisë së Kulturës, por përballja me refuzimin ka 
acaruar situatën. Kanë qenë aktivistët e Aleancës për Mbrojtjen e Teatrit, të cilët kanë kërkuar 
të dorëzojnë sot pranë MK, kërkesën për nisjen e nisjen e procedurave për rikthimin e pronës, 
pasuria Nr. 1/241  me  emërtimin “Teatri Kombëtar”, për sipërfaqen prej 5.522,7 m2, nga 
Bashkia Tiranë te Ministria e Kulturës. Për këtë akt, Edmond Budina është shprehur se “ky është 
shtet fashist, përderisa nuk lejon disa artistë të dorëzojnë një kërkesë në Ministrinë e Kulturës”

E paprecedentë
Akvistëve të Aleancës së 
Teatrit iu mbyllet dera, kërkojnë 
rikthimin e pronës Ministrisë

së Kulturës të pronës, pasuria Nr. 1/241  me  
emërtimin  “Teatri Kombëtar”, për sipërfaqen 
prej 5.522,7 m2,nga Bashkia Tiranë dhe duke 
qënë se ka diferenca materiale: Nisjen e pro-
cedurave ligjore për shpërblimin e dëmit ndaj 
personave përgjegjës Erion Veliaj etj., për 
vlerën e Godinave të Teatrit Kombëtar dhe 
atij Eksperimental sipas inventarëve kontabël 
që disponohen nga ana e drejtorisë së Teatrit 
Kombëtar dhe Eksperimental ashtu edhe të 
Ministrisë së Kulturës; Nisjen e procedurave 
ligjore për shpërblimin e dëmit ndaj personave 
përgjegjës Erion Veliaj etj., për vlerën e garde-
robës, arkivës, rekuizitave dhe skenografive të 
Teatrit Kombëtar dhe atij Eksperimental sipas 
inventarëve kontabël që disponohen nga ana e 
drejtorisë së Teatrit Kombëtar dhe Eksperimen-
tal ashtu edhe të Ministrisë së Kulturës;

Nisjen e procedurave ligjore duke i kërkuar 

dhe detyruar Agjensinë Shtetërore të Kadastrës 
për të kryer transkiptimet e nevojshme në lidhje 
me rregjistrimin  e pronëspasuria Nr. 1/241  me  
emërtimin  “Teatri Kombëtar”, për sipërfaqen 
prej 5.522,7 m2,në emër të Ministrisë së Kul-
turës, duke bërë edhe korigjimin në lidhje me 
sipërfaqen e Godinës së Teatrit Eksperimental 
e cila është prishur pa qënë e rregjistruar në 
ASHK si pronë e Bashkisë Tiranë;

Nisjen e procedurave ligjore me Këshillin e 
Ministrave dhe Ministrinë e Ekonomisë dhe Finan-
cave, për të anulluar fondin e aprovuar nga Buxheti 
i Shtetit për vitin 2021 sipas Aktit Normativ Nr.22 
datë 22.06.2021, në lidhje me fondin për fillimin e 
punimeve për ndërtimin e Teatrit të Ri;

Nisjen e procedurave ligjore duke i kërkuar 
dhe detyruar Këshillin Kombëtar të Territorit 
anullimin e lejes së ndërtimit dalë mbi një 
projekt korruptiv si ai i Biarke Ingels, pa garë 
dhe në shkelje të gjithë dispozitave ligjore për 
zhvillimin e tenderave (fakt për të cilin kemi 
disponuar me një kallëzim penal pranë SPAK 
më datë 13.07.2020);

Nisjen e procedurave ligjore duke i kërkuar 

dhe detyruar Këshillin e Ministrave për 
RINDËRTIMIN e TEATRIT KOMBËTAR, në 
zonën që i korespondon  pronëspasuria Nr. 1/241  
me  emërtimin  “Teatri Kombëtar”, për sipër-
faqen prej 5.522,7 m2, sipas argumentimeve të 
Gjykatës Kushtetuese në Vendimin Nr.29 datë 
02.07.2021, lidhur me vlerat e trashëgimisë kul-
turore dhe të idntittetit kombëtar si dhe referuar 
rekomandimeve të Kontrollit të Lartë të Shtetit, 
në të njëjtin stil dhe pamje arkitektonike që ka 
pasur, me të njëjtat volume dhe me të njëjtin pro-
jekt si ai fillestar i vitit 1938. 

Ndryshe nga qasja jonë konsekuente në res-
pektim të Instutucioneve Shtetërore, u ndeshëm 
me një sjellje aspak etike, antiligjore dhe në  
shpërdorim të detyrës nga ana e Ministres Mar-
gariti, e cila urdhëroi të mbyllej dera me zinxhir.

Në fakt ne nuk na trëmb kjo sjellje përsa kohë 
jemi përballur me dhunën policore ekstreme te 

datës  17 maj 2020. Ne na motivon më 
shume sepse vêrteton sesa të drejtë kemi 
patur qëkur filluam protestën në mbro-
jtje të pronës publike po kështu dhe me 
kallëzimet tona në SPAK. 

Na vërteton panikun që ka kapur dre-
jtuesit e institucioneve përgjegjëse në 
shembjen e Teatrit.

Na motivon për ta çuar deri në fund. 
Duke detyruar gjithë Institucionet 

përgjegjëse ekzekutimin e vendim-
it Nr 29 datë  2 korrik  2021 si dhe 
SPAK çuarjen e persinave përgheghës 
të kallëzuar prej nesh, para Gjykatës 

Posaçme. Në interes të publikut të gjërë sqaro-
jmë se nuk kemi kërkuar kthimin e “truallit”, 
por të PRONËS, sepse kështu është shprehur 
Gjykata Kushtetuese.

Shpallja antikushtetuese e VKM-së 
Nr.377/2020, në referim  të Kodit  Civil i kthen 
palët në gjëndjen  para daljes aktit të shpallur 
antikushtetues.

Kur doli VKM-ja 377?
Më datë 08.05.2020.
Si ishte prona më datë 07.05.2020?
Në emër të Ministrisë së  Kulturës, e përberë  

nga 2 godinat dhe gjithë rekuizitat, garderobën, 
arkuvat dhe skenografitë - Gjykata Kushtetuese  
këtë ka thënë. Çdo interpretim tjetër është 
spekulim dhe nuk zvogëlon aspak efektet lig-
jore dhe madhështinë e këtij vendimi me interes 
publik. Përpos faktit që këto ditë do disponojmë 
me kallëzim  penal ndaj ministres Margariti dhe 
punonjësve të policisë  roje që mbyllen  dyert e 
Institucionit Shtetërir me zinxhirë, do përdorim 
çdo mjet ligjor që na njeh Kushtetuta për zba-
timin e Vendimit Nr.29 datë 2 korrik 2021. Deri 
në fund. Teatri Aty Dhe Ashtu Si Ishte.

(vijon nga nr. Kaluar)

Dita filloi të zbardhë (një ëndërr)
Pastaj u lidha me sportin, me Vasil Biçakun 

që e kisha kushëri. Ishte sportist shumë i mirë. 
- Në çfarë moshe? 
- 14- 15 vjeçe. Sa kisha mbaruar shkollën 

8- vjecare, bëra një vit në pedagogjike dhe nuk 
vazhdova më. Pastaj më rregulluan në sport, ku 
bisedoi burri i tezes, por unë kisha talent për 
sportiste, sepse të gjithë kushërinjtë jemi mar-
rë me sport; po ku të linte babai, unë goca e 
Xhavit Biçakut të merresha me sport. Vasili i 
thoshte mamasë, sepse pastaj fliste mamaja me 
babanë. Vasili i thoshte: - Unë po e fus në sport 
sa t’i gjejmë ndonjë punë ose ndonjë shkollë, se 
është gjynah, si do të rrijë kjo.  Babai thoshte: 
- Jo, kurrën e kurrës në sport. Por fati i madh 
i imi ishte se atëherë ne ishim 5 vajza shumë 
shumë të mira në sport, Evgjeni Kote, Rexhina 
Hanxhari, Hidajet Kazazi, unë, kurse Terezina 
Radoja ka ardhur më vonë, ishte shkodrane. 
Kishin shumë respekt për neve, se ishim të gji-
tha të mira, megjithëse ishte nami i keq i sportit, 
por s’guxonte njeri të na thoshte gjysmë fjale 
prej Vasilit, sepse Vasilin e donin shumë. Merre 
me mend ti, Vasili kishte 5 vëllezër, një ia kish-
in pushkatuar dhe 3 të tjerët bashkë me të atin 
kishin shkuar jashtë, por Vasifi kishte thënë: - 
Unë nuk iki, le të më vrasin, unë s’kam bërë 
asnjëherë as politikë, asgjë. Kështu, bisedoi me 
ata dhe u tha: - Unë jam ky dhe nuk iki, nuk e 
tradhtoj atdheun. Ju nëse doni, më pushkatoni, 
por unë s’kam bërë gjë. Mirëpo, ngaqë ishte 
sportist shumë i mirë e donin edhe këta. Edhe 
unë si ai kam qenë, me thënë të drejtën, më 
donin. Dhe u vendos që unë të shkoja në sport. 
Vasili tha: - Nuk do të guxojë asnjeri, jo të të 
thotë ndonjë fjalë, por do të interesohem për ju, 
që mos t’ju prekë njeri. Dhe ashtu u bë. Për ne 
të pestat kishin shumë respekt, sepse ishte edhe 
një e Tiranës, si çamarroke. Kështu që në sport 
e kam kaluar mirë dhe atje më morën vetë këta. 

- Ku ishit në sport, në Tiranë? - Në Tiranë, te 
shoqëria “Puna”. Atëherë ishin shoqëria “Puna”, 
“Spartaku”, “Partizani” dhe “Dinamo”. Ne 
ishim te shoqëria “Puna”, domethënë Tirana. 

Këta kur më panë se si sillesha, se sigurisht 
që kisha edukatë tjetër nga të tjerët. 

- Çfarë ishte edukata tjetër? 
- Ata si sportistët, bërtit e bërtit. 
- Kryetar kisha Lame Konomin, ishte i 

qytetit të Tiranës, ishte më i madhi. Në sho-
qërinë “Puna”, që ishte e Tiranës, ishte edhe ai 
Dhori Hanxhari, që kishte edhe të motrën aty 
me mua dhe luanim të dyja dhe ai më tha: - 
Suzi, po sikur të të marr këtu në punë, a mund 
ta bësh, sepse një herë për një herë nuk kam 
çfarë të bëj? Ishte ai Kristo Themelko, i tho-
shte: - Çfarë, do t’i fusësh reaksionarët në 
punë? Kurse drejtori na mbronte dhe u tho-
shte: - Po çfarë po i jap ore, po i jap fshesën 
dhe të ndajë dokumentet nëpër zyra. Mezi ua 
mbushi mendjen dhe më mbajtën aty. Unë ki-
sha tri zyra që i pastroja. Ata kujtonin se nuk 
e bëja atë punë, por unë nuk e kisha problem 
fare, unë kam larë edhe banjot kur isha në tjetër 
ndërmarrje. Një ditë i thashë Dhori Hanxhar-
it: - Po s’i nuk filloj unë, i fshij të gjitha çfarë 
të keni, vetëm të hyj në punë. Kisha hall që të 
ndihmoja babanë, se erdhi në tiranë dhe i duhej 
çuar ushqimi atje. Nuk e di çfarë të them, por 
atij ia dija për faleminderit, sa s’ka si i bëhet. 
Me sportin e kam kaluar mirë, se isha e mirë, 
por nuk më çonin të grumbullohesha për jashtë 
shtetit, më kthenin mbrapsht. Kur luanim vole-

një varrim madhështor, që nuk mbahet mend 
të kishte një të dytë si ajo ceremoni mortore. 
Ka qenë shumë i mirë, njeri i mrekullueshëm. 
ai mbajti edhe vëllanë e tij të vogël dhe tha që 
nuk e çoj atje, pse të bëhet... i urrente vëllezërit 
që vrisnin e pritshin. ai nuk ishte komunist, por 
nuk duronte dot gjëra që s’duhen bërë. vëllai i 

Rrëfimi i rrallë i 
Suzana Biçaku Maliqit
“Si sportiste isha kampione e 
Shqipërisë, por kam larë banjo 
dhe zyra, nuk e kisha problem”

Fragment nga libri “Suzana Biçaku Maliqi: Gjineshtra në vullkanin e kuq”, botim 
i ISKK-së, me autor Denis Gilën, i konceptuar në formë e një interviste të gjatë me 
zonjën Suzana Biçaku Maliqi, një nga gratë e persekutuara nga regjimi komunist. 
Shkaku ishte burgosja politikisht e dy prindërve edhe pse të papërzier me politikë, 
thjesht për shkak të pasurisë që zotëronin. Me 27 medalje në sporte Suzana tha se nuk 
e imagjinonte kurrë në atë kohë, se do të ishte e lirë, dhe durimi do të shpërblehej.

jboll me gruzianet ose me kinezet nuk më linin 
të shkoja në hotel Dajti, mua dhe dy të tjerë që 
kishim biografi të keqe. Se çfarë do të bënim ne 
në qoftë se shkonim atje..., vetëm se ishim me 
biografi të keqe s’na linin. Kurse për të luajtur, 
ngaqë isha e zonja shumë, më mbanin dhe kish-
in shumë respekt. Nënkryetari i Bashkisë, që e 

kishim ne kryetarin e sportit të gjithë tiranës, 
kishte shumë simpati për mua dhe për Vasifin. 
Vasifi më ka ndihmuar shumë. Vasifi i shkretë 
ikte jashtë shtetit, se e merrnin dhe e kërkonin 
skuadrat e jashtme, siç ikën disa të tjerë që nuk 
janë kthyer, por ai u thoshte: - Jo, nuk rri, do 
të iki në Shqipëri. Kur ndërroi jetë, i kanë bërë 

tij ishte i vogël fare dhe e mbajti ai. 
- Çfarë sportesh keni bërë? 
- Volejboll, basketboll, atletikë, gjyle, disk, 

shtizën nuk e kam bërë, 100 metër me pengesa 
dhe pingpong. Te shoqëria “Puna”, kur luanim 
me kundërshtarët, “spartakun” e të tjerë, unë 
isha gjithmonë rezervë. Kur punonte ndonjë 
nga shoqet e tjera, këta më çonin mua dhe i 
përfaqësoja unë, dhe unë dilja gjithmonë kam-
pion. një herë më kanë futur të luaja shah. Unë 
u thashë që se kam idenë se çfarë është shahu, 
kurse ata më thanë: - Shpejt, shpejt, se s’ka ar-
dhur njeri atje dhe duhet të na zësh vendin e 
parë. Unë i thosha: - Po mua më vjen turp, si 
do të shkoj unë, po sikur të më thonë 
ata hajde luaj?! - Moj kështu thuaj, 
çfarë ke ti, po të thanë ata, pastaj mos 
luaj. Mua më kishin lojtare rezervë, 
prandaj edhe më donin. - tani jeni 
edhe kampione shahu?

-Jo kampione shahu. 
-Sipas komunistëve? - Jo e 

Shqipërisë, por e këtyre 5 shoqatave. 
Ose në pingpong. Kështu që e kam 
kaluar shumë mirë dhe më kanë tra-
jtuar shumë shumë mirë. Respektin 
më të madh, me thënë të drejtën. Për 
regjimin nuk ishte i rëndësishëm pro-
cesi, por rezultati. Kishin rëndësi arri-
tjet pa metodologji krahasuese, kishte 
rëndësi që gjithçka të ishte një sukses 
edhe pse në të vërtetë ishte një prop-
agandë e madhe për arritjet e komu-
nizmit, kur vetë komunizmi dënonte 
njerëzit për agjitacion e propagandë. Absurditet 
i pranuar gjithandej. Kohët e fundit, në qoftë 
se nuk gaboj, ishin kualifikimet apo kampi-
onati botëror i futbollit ku kishte marrë pjesë 
edhe korea e Veriut. Normalisht kishte humbur 
sfidat e saj, por kurioziteti ishte se si ishte e 
mundur që në televizionet kombëtare të koresë 
së veriut ishte shfaqur me pompozitet fitorja 
madhështore e kombëtares koreano- veriore. 
Atje të gjithë brohorisnin, pjesa e botës shikon-
te me dhimbje absurditetin ose e trajtonin me 

shaka këtë ngjarje. edhe ne shqiptarët qeshnim 
dhe stigmatizonim këtë ngjarje të pazakontë 
për kohërat tona. Por kishim harruar që këto 
ngjarje kishin ndodhur edhe tek ne dhe Suza-
na është dëshmitare. Loja e shahut që Suzana 
luajti apo nuk luajti pa kundërshtarë, e bëri atë 
të dilte kampione të këtyre shoqatave që duhej 
të merrnin pjesë. Ishte absurde dhe e pakon-
ceptueshme për suzanën të merrje pjesë në një 
kampionat pa lojtar, ndërsa për regjimin duhej 
patjetër një fitues, duhej patjetër një fitore, du-
hej patjetër lavdi, deri sa lavdia do ta rrëzonte 
vetë atë regjim. Gjatë diskutimeve me një shok 
dhe koleg, po më tregonte se çfarë kishte ndod-

hur në Britaninë e Madhe të pasluftës. nuk e 
di sa është e vërtetë, por koncepti është shumë 
domethënës: ndërsa lufta kishte mbaruar dhe 
Britania e Madhe po fillonte të rimerrte veten 
si të gjitha vendet e Europës së pasluftës, ishte 
momenti që të fillonte aty ku duhej, nga zg-
jedhjet e lira dhe të ndershme ashtu siç e qua-
jnë sot gjerësisht politikanët. ndërkohë që dita 
e zgjedhjeve kishte mbaruar dhe kishin filluar 
të dilnin rezultatet, Ëinston Churchill ndodhej 
në privatësinë e tij duke u sistemuar për ditën 

në vijim. e shoqja, pasi kishte dëgjuar lajmet 
e ditës, i afrohet dhe i komunikon e shqetësu-
ar se partia e tij kishte humbur zgjedhjet e lira 
dhe të ndershme. Churchill, me qetësi dhe duke 
vazhduar punën e tij, i përgjigjet bashkëshort-
es: - Shumë mirë. Për këtë ditë kemi luftuar. 
në ato momente Shqipëria po luftonte për të 
kundërtën. Për mohimin e kundërshtarit. Për 
mohimin e mendimit ndryshe, kundër, dialek-
tikës, kundër filozofisë, kundër besimit, kundër 
politikës, kundër edhe vetes së vet, edhe pse 
agonia e këtij sistemi erdhi pas 45 viteve. Por 
kishte akoma shpresë. Suzana ishte shpresë, 
dëshmitare e absurditetit. suzana nuk donte të 

fitonte një lojë shahu të paluajtur, por 
nuk kishte forcë të reagonte ndaj ab-
surditetit. e si ajo edhe shumë të tjerë. 
Pikërisht për këtë, dikush thotë “mos 
raftë me u harrue”. 

- Për këto që ju njihnin?! - Këto të 
sportit, se i njihnin ata se kush ishte e 
mirë e kush nuk ishte... Për shembull, 
kishim dy të tjera, njëra që ishte..., 
më fal se nuk dua të flas keq për njeri, 
ishte P. ll., që ishte...edhe e martuar, 
por ishte kaq e keqe dhe nuk e donte 
asnjeri. luante shumë mirë, por... - Po 
pse? - Se ishte rrugaçe, shkonte... Dy 
ishin, që as ne nuk para rrinim me ata. 
- Cili sport ju ka pëlqyer më shumë? –

 Mua më ka pëlqyer volejbolli, por 
në basketboll isha më mirë. 

- Pse? - se më pëlqente shumë 
volejbolli. 

- Pse luanit më mirë basketboll? 
- Luaja më mirë, se pastaj u ndamë ne, se më 

parë i bënim ne të gjitha, volejboll, basketboll, 
pastaj erdhi një kohë, se mbaj mend ditën, më 
duket në 60- ën, se mbaj mend, m’i ka prishur 
ajo kushërira ime të gjitha fotografitë, la çez-
mën hap dhe u futën të gjitha fotografitë në ujë, 
se kisha fotografi... Kështu që kishin shumë re-
spekt edhe në punë, kam pas fat, kaq fat sa nuk 
bëhet, mirëpo... 

- Cila ka qenë puna e parë që ke bërë? 

- Puna e parë që kam bërë është te shoqëria 
“Puna”. 

– Ku keni pastruar zyrat? - Pastroja zyrat, 
bëja inventarin e të gjitha materialeve që sillnin, 
unë i bëja të gjitha ato. Kishim edhe një bilardo 
aty dhe kur çahej ajo duhet të hipja ta shqepja 
dhe ta qepja. Domethënë atë punë kisha. Pastaj 
kisha një biçikletë që çoja nëpër zyra letrat e 
sportit që më jepte ky Dhori Hanxhari, ky ko-
munist i tmerrshëm, por aq më donte, kishte 
edhe të motrën aty, por e motra nuk më donte 
aq shumë sa më donte ai, i cili thoshte: 

- Kam shumë respekt. lëre që e dimë se ba-
bai yt nuk ka qenë marrë me politikë. 

Eshtë turp që lavdëroj veten, por më thoshte: 
- Je shumë gocë e mirë dhe kam shumë respekt. 
Aty kishim edhe 4 instruktorë të tjerë, Spiro 
Ballkameni, Zef ...., shkodran ishte, shumë bur-
rë i mirë dhe Thanas Mitrushin, ndërsa aty ku 
bëja magazinimet ishte Hysen Hyseni. edhe ata 
e panë se si ishim ne. lame konomi nuk na linte 
të iknim nëpër qytetet të tjera. 

- Nuk ju linte të iknit në qytetet të tjera? - 
Jo, jo, që të rrinim të flinim. Ne shkonim, se 
ishim shumë të mira, ishte e padiskutueshme 
që fitonim dhe thoshte: - Pse të rrini nëpër ho-
tele? Unë ju marr dhe ju sjell me taksi ose me 
makinën e shoqërisë dhe na kthente. na donte 
shumë. 

- Në çfarë qytetesh shkonit? 
- Në të gjitha. 
- Në të gjithë Shqipërinë? 
- Po, në të gjithë Shqipërinë. Erdhi koha kur 

nuk punonim, vetëm dy orë në ditë punonim 
se do të luanim volejboll, pas volejbollit do të 
kishim ndeshje tjetër basketbolli, por brenda 
këtyre ditëve, se 5 ditë kishte java. kështu që ne 
nuk punonim, se vazhdimisht luanim. Atëherë 
ishte koha që kush fitonte, i jepnin nga një 500 
lekësh, por ne e kishim të padiskutuar fitoren. 
Unë kam 17 medalje që kam marrë në vole-
jboll, basketboll dhe në të gjitha. Domethënë, 
ne 5 goca që ishim, krijuam një opinion të mirë 
për të gjithë, edhe njerëzit që na shihnin kishin 
shumë respekt për ne. 

Fjalëkryqi i “Standard-it”

 Përgjigjja e fjalëkryqit të kaluar

HORIZONTALE
1. Janë kufij, caqe. 
8. Kroos mesfushor gjerman. 
9. Një mund të jetë edhe 
sheqeri. 
15. Mund të jetë therëse dhe e 
hollë. 
16. Një Baba përrallor. 
18. Kopjon një tjetër. 
20. Një fjalë gratis.

21. Janë këngët... në kor. 
26. Pak konkretisht. 
27. Eshtë mënyrë për të dhënë 
mësim. 
29. Dalë në krye. 
30. Gjysma e lutjes. 
31. Jetojnë edhe në Pago-Pago. 
32. Një mund të jetë dallues. 
34. Janë  forca... në pakicë. 
36. Shitet me një... set. 

37. Njëlloj si legjendare. 
38. Antonin kompozitor. 
39. Inicialet e Mann, që qe 
shkrimtar. 
41. Rrethojnë një ring. 
42. Kufizojnë një sektor. 
43. Eshtë doktrina e Moisiut 
për hebrejtë. 
44. Oxa këngëtare. 
46. Janë shpendë. 

Fjalëkryqi pa skemë

Duhet të nxini 44 kuti
Eshtë një fjalëkryq për ekspertët dhe për kampionët. Për ta zgjidhur duhet që kutitë e zeza të vendosen nga ju

  -Gjysmë titull.
4. Gil që qe pianist.
  -Parashtesë për dhjetë.
5. Turner këngëtare.
   -Një enë për të mjelë 
qumështin.
6. Pak analogji.
  -Nëna e Ciceronit.
  -Qendër banimi.
7. Një pije piratësh.
  -Mund të jetë emërore.
8. Është në burg.
  -Teke tufe.
9. Është përfaqësuesja car-
ioca.
10. Është qeli.
  -Festa pa fe.
11. Filiz pa ekstreme.
  -Duhen kremtuar.
12. Mund t jetë diesel.
  -Është fije edhe bakri.
 13. Një lloj pëlhure
14. Është përpjekja pa dobi.
   -Është edhe ajo e cirkut.
15. Inicialet e Redford.
  -Emma Thompson.
  -Fundi i një fundi.
  -Në krye të trupave.
16. Ente Ekonomike.
  -Portokalli... i Stanley 
Kubrick.
17. Tremijë romake.
  -Mariana e García Lorca-s.
18. Është kampion i metrit.
  -Në fund të krahut.
19. Këndon Golden Eye.
20. Kimia pa kufij.
  -Një kartë e fotë në letra.
  -Kufizojnë një dënim.
21. Është mbetje e panxhhar 
sheqerit.
  -Është një prodhinm i fab-
rikës.
22. Ishulli i Odiseut.
  -Varen në dritare.

 Përgjigjja e Sudokut të kaluar

 Përgjigjja e fjalëkryqit të kaluar

Sudoku

HORIZONTALE
1. Inicialet e Moravia-s. 
  -Getz që qe saksofonist.
  -British Broadcasting Corpo-
ration.
  -Është ndreqje.
2. Një pjesëz paralajmëruese.
  -Mbyllin komentin.
  -Është djaloshi.
  -Janë si festime.
3. Mund të jetë parabolike.
  -Shkroi Mistero Buffo.
  -Kryeqyteti i Filipineve.
4. Qe perandor romak.
  -Mezi i presin ata që kanë lu-
ajtur skedinat.
  -Kështu fillon largimi.
  -Fillojnë aksionin.
5. Emma Thomspon.

  -Janë fishekë.
  -Nxirret nga kloriri i kaliumit.
6. Soprano e njohur  e jona.
  -Mbarojnë fare.
  -Janë tri për round
7. Janë boshte.
  -Fundi i një samurai.
  -Fillon përgjysmëe.
  -Robert aktor.
8. Haset pa kufij.
  -Ka një mangët... i luajturi.
   -Është shkolla jofetare.
  -Një grua me vello.
 9. Inicialet e Magritte.  
  -André që qe piktor.
  -Ylli i anglezëve.
  -Inicialet e Delon.
  -Një anestetik.
10. Nëna e Ciceronit.

  -Janë ekspertët e të bukurës.
  -Fillojnë natën.
  -Robert Duvall.
11. Satie që qe kompozitor.
  -... King Cole.
  -Digjet po nuk u zbulua
   -Teke drite
12. Është tapet për judo.
  -Mund të jetë franceskan.
  -Janë para të ardhura nga 
shitjet.

VERTIKALE
1. Është porosia e fundit.
  -Kush i hedh... dorëzohet.
2. Edouard që qe piktor.
  -Kryqyteti i Eritresë.
3. Satira pa zanore.
  -Kështu thirrej Eisenhower.

47. Një pjesë e teveqelëve. 
49. Siten pa çifte. 
50. Ekstreme në telex.
51. Ishte Blood ai i Errol 
Flynn. 
54. Eshtë nusja për antonomazi. 
55. Fyerja e fundit e Jezu Krishtit.
57. Bëhet për zakon. 
58. Ai që. 
61. Nuk i kthehet mjekut. 
64. Bond i Ian Fleming. 
66. Mbahet me... dietë. 
68. Një peshk... 10kv. 
69. Eshtë edhe ajo e cirkut. 
70. Edgar Allan i Korbi. 
71. Një fjalë për gjoja.
72. Eshtë orë mali.

VERTIKALE
1. Tre në lifting. 
2. Eshtë shtet aziatik. 
3. Një shishe... bombë. 
4. Kush ka ka zët. 
5. Një vel mjegulle. 
6. Ente Autonome. 
7. Ngrihen lart me pe dhe me... 
terezi. 
8. Nuk mund të jenë objektivë 
të tillë. 
9. Kufij në kufij.
10. Ai dhe ajo. 
11. Fillojnë luftën. 
12. … Zeppelin rock band. 
13. Majtas në fund. 

14. Nuk mungojnë në xhami. 
17. Kështu thirrej Fidel Castro.
18. Masive janë eksod. 
19. Një si... kufomë. 
21. Ka një “xhep” nën sqep. 
22. Një sëmundje veshësh. 
23. Pak olimpike. 
24. Yannick që qe tenist i fam-
shëm. 
25. Një markë elektroshtëpi-
akesh. 
27. Kompozoi Cosí fan tutte. 
28. Film i James Cameron. 
29. U thyen nga Trajani. 
30. Fillojnë listën. 
31. I merr kamerieri. 
32. Kishte mbret Oberon. 
33. Përcjellë... për lëngun. 
35. Shpotitur pa shitur. 
37. Një është edhe ce-ce. 

38. Ka brirë piktoreskë. 
40. Ishin shtetasit e Manko 
Kapak. 
41. Amerika në... Asuncion. 
42. McQueen i Papillon. 
45. Agjenci Ajrore Durrës. 
46. Ndahet një nga ortakët. 
48. E famshme ajo e Kolombit. 
50. Kështu thirret Trapattoni. 
52. Është O Rey.  
53. Këngëtare e njohur italiane. 
56. Fillojnë  njëzëri. 
59. Ditar pa krye e pa fund.
60. Chaney, që qe aktor i fam-
shëm. 
62. Inicialet e Rossellini, ak-
tore. 
63. Janë në qendër. 
65. Ekstreme në ekstreme.
67. Inicialet e Kerouac.

CMYK


